
Республикэм и щIыналъэ администрацэхэм я Iэтащхьэхэр къызра-
гъэблэгъа зэIущIэ КъБР-м и Iэтащхьэ КIуэкIуэ Казбек иджыблагъэ 
иригъэкIуэкIащ. Зэхуэсым и лэжьыгъэм апхуэдэу хэтащ КъБР-м и Пра-
вительствэр. Абы къыщаIэтащ республикэм лъэпкъ проектхэмрэ 
къэрал, щIыналъэ программэхэмрэ зэрыщагъэзащIэм, ди щIыпIэр 
бжьыхьэ-щIымахуэ гъэплъыгъуэ лъэхъэнэм зэрыхуэхьэзырым, нэ-
гъуэщIхэми ятеухуа Iуэхухэр. 

РЕСПУБЛИКЭМ и районхэмрэ къалэхэмрэ лъэпкъ проектхэр, къэрал 
программэхэр блэкIа мазибгъум къриубыдэу зэрыщагъэзэщIам теухуа 
псалъэмакъ щхьэпэ щекIуэкIащ зэхуэсым. Дызэрыт илъэсым ди респуб-
ликэм щагъэзащIэ лъэпкъ проекту 12-м, федеральнэ программэу 38-м 
къыщыгъэлъэгъуа лэжьыгъэхэр. Гулъытэ хэха зыхуамыщI унэтIыныгъэ 
щымыIэми ялейуэ, ахэр хуэгъэпсащ егъэджэныгъэ, гъуэгу-транспорт, 
псэупIэ-коммунальнэ, узыншагъэр хъумэн, щэнхабзэ, спорт, нэгъуэщI Iэ-
натIэхэм адэкIи зегъэужьыным. 

ЩIыналъэхэм псэуныгъэр щегъэфIэкIуэным яхуэгъэзауэ мэлажьэ «Гъа-
щIэм хуэгъэпса IэнатIэхэр», «Унагъуэ», «ЩIалэгъуалэмрэ сабийхэмрэ», 
«ГъащIэ кIыхь икIи жыджэр» лъэпкъ проектхэр. Абыхэм къыщыгъэлъэгъуа 
Iуэхугъуэхэм япкъ иткIэ екIуэкI лэжьыгъэхэр ягъэува планхэм, пIалъэхэм 
изагъэу зэфIэха мэхъу. Гулъытэ хэха зыхуэщIыпхъэ лэжьыгъэхэмкIэ къа-
лэнхэр яубзыхури, ахэр зэфIэзыгъэкIыпхъэхэм пщэрылъ хуащIащ. 

 Нэхъ зэпкърыхауэ зытепсэлъыхьа Iуэхугъуэхэм ящыщщ бжьыхьэ-щIы-
махуэ гъэплъыгъуэ лъэхъэнэм республикэр зэрыхуэхьэзырыр. Фэтэр куэду 
зэхэт унэхэу мини 3-м щIигъу, абыхэм хуабагъэ къезыт IуэхущIапIэу 372-рэ, 
псы щIыIэрэ хуабэрэ зэрыкIуэ бжьамийхэр – а псори къызэщIеубыдэ а 
Iуэхугъуэм. Зэрытраухуам тету, лэжьыгъэхэм я нэхъыбапIэр зэфIагъэкIащ, 
къызэрымыкIуэ щытыкIэ къэхъумэ, абы кърикIуахэр тэмэм зыщIыну, жэщ-
ми махуэми лэжьэну гупхэм хэтхэр яубзыхуащ, IэнатIэр мылъкукIи, техни-
кэкIи, ЖКХ-м къыщагъэсэбэп ухуэныгъэ пкъыгъуэхэмкIи къызэгъэпэщащ. 
Республикэм и псэупIэ фондыр, егъэджэныгъэм, узыншагъэр хъумэным 
епха IуэхущIапIэхэр хуэхьэзырщ бжьыхьэ-щIымахуэ гъэплъыгъуэ лъэ-
хъэнэм. 

 ЗэIущIэм и кIэухыу КъБР-м и Iэтащхьэм щIыпIэ администрацэхэм я 
унафэщIхэм къалэн ящищIащ «Хэкум и хъумакIуэхэм я кубок» щIыналъэ 
зэхуаку физкультурэ зэхьэзэхуэм и къызэгъэпэщыныгъэм жыджэру хэты-
ну. Ар Налшык щекIуэкIынущ жэпуэгъуэм и 3 - 6 махуэхэм. Республикэм и 
пашэм зэрыжиIамкIэ, ди къалащхьэм къытхуеблэгъэнущ Кавказ Ищхъэрэ 
федеральнэ щIыналъэм щыщу дзэ Iуэху хэхам и ветеранхэу цIыхуи 100-м 
щIигъу. А хьэщIэ лъапIэхэр, зэрыхабзэу, ди щIыпIэм зэпэщу къыщед-
гъэблэгъэн, зэрыщыIэну махуэхэр купщIафIэу къахузэдгъэпэщын, екIуу 
едгъэжьэжын зэрыхуейм гулъытэ хэха хуэщIыпхъэуи къилъытащ. 

КъБР-м и Iэтащхьэ КIуэкIуэ Казбек ири-
гъэкIуэкIащ Наркотикхэм япэщIэтыным-
кIэ республикэ комиссэм и зэIущIэ. Абы 
и лэжьыгъэм хэтащ КъБР-м и Парламен-
тым и УнафэщI Егоровэ Татья нэ, КъБР-м 
и Правительствэм и Уна фэщI Мусуков 
Алий, УФ-м и Президентым и полномочнэ 
лIыкIуэу Кавказ Ищхъэрэ федеральнэ 
щIыналъэм щыIэм и аппаратым и  феде-
ральнэ инспектор нэхъыщхьэ Васильчен-
кэ Дмитрий, республикэм и щIыналъэхэм 
я Iэтащхьэхэр, хабзэхъумэ, къарузехьэ Iэ-
натIэхэм я лIыкIуэхэр, министрхэр. 

ЗЭIУЩIЭМ къыщаIэтащ къэрал властым, 
самоуправленэм, хабзэхъумэ IэнатIэхэм 
наркотикхэр хабзэм къемызэгъыу зегъэ-
кIуэным, ахэр къемыгъэгъэсэбэпыным 
зэрыпэщIэт щIыкIэхэм ехьэлIа Iуэхухэр. 
Абыхэм я лъэныкъуэкIэ щIыналъэм щы-
щыIэ щытыкIэм къызэхуэсахэр щыгъуазэ 
хуащIащ  КъБР-м къэрал кIуэцI Iуэхухэм  -
кIэ министру щыIэ Крючков Вячеслав,   
КъБР-м узыншагъэр хъумэнымкIэ и ми-
нистр Къалэбатэ Рустам, КъБР-м щIалэ-
гъуалэ Iуэху хэмкIэ и министр Лу Азэмэт,        
КъБР-м егъэ джэныгъэмрэ щIэныгъэмкIэ 
и министр Езауэ Анзор, КъБР-м Нарко-
тикхэм пэщIэ тынымкIэ и комиссэм и 
унафэщI Шевченкэ Юрий, Бахъсэн щIына-
лъэм и администрацэм и Iэтащхьэ Балъ-
къыз Артур, Прохладнэ районым и адми-
нистрацэм и Iэтащхьэ  Ломов Максим 
сымэ. Абыхэм къыхагъэщащ наркотикхэр 
хабзэм къемызэгъыу зегъэкIуэным пэ-
щIэтынымкIэ лэжьыгъэхэр щIыналъэм 
 нэхъри щыщIэгъэ хуэбжьапхъэу, Шына-

гъуэншагъэмкIэ советым иубзыхуа, УФ-м  
и Президентым щIигъэбыдэжа планхэм 
 тету.

Хабзэхъумэ IэнатIэхэм я лIыкIуэхэм хэIу-
щIыIу ящIащ наркотик къызэрагъэсэбэпам 
щхьэкIэ суд зытращIыхьахэм абы къахуи-
гъэува къалэнхэр гъэзэщIэным зэрызэпы-
Iуадзым, профилактикэ Iуэхухэм, я узынша-
гъэр зэтегъэувэжыным гулъытэшхуэ зэры-
хуамыщIым  ехьэлIа хъыбархэр. 

Республикэм къихъуэ щIэблэр нарко-
тикхэм щыхъумэнымкIэ лэжьыгъэшхуэ 
зэфIагъэкI щIалэгъуалэ зэгухьэныгъэхэм. 
АтIэми, наркотикхэм япэщIэтыным зи лэ-
жьыгъэр хуэгъэпса щIалэгъуалэ зэщIэхъе-
еныгъэм адэкIи нэхъ жыджэру зегъэужьын 
хуейщ. Апхуэдэуи лэжьыгъэм хэшапхъэщ а 
унэтIыныгъэмкIэ IэщIагъэлIхэр. А Iуэху-
гъуэм гулъытэ хэха хуащIынущ, Интерне-
тым и Iэмалхэр къагъэсэпу зэрыщытымрэ 
синтетикэ наркотикхэм я бжыгъэм нэхъри 
зэ рыхэхъуэмрэ къэлъытауэ. А наркотик 
лIэу жьыгъуэхэм зэранышхуэ къамыхьу жа-
Iэурэ зыщэхэм къыхуагъэлъагъуэ япэу 
зэзыхьэлIэну мурад зыщIахэм. АтIэми ахэр 
узыншагъэмкIэ хуабжьу зэранщи, зэрыхъу-
кIэ нэхъ ткIийуэ ахэр зегъэкIуэнми кIэлъы-
плъыпхъэщ. Лэжьыгъэм апхуэдэу къешэ-
лIэн хуейщ адэ-анэхэр, щIыналъэ, щIыпIэ 
администрацэхэм я Iэтащхьэхэр. Яхуэзэн, 
епсэлъылIэн хуейщ ныбжьыщIэхэм, щIалэ-
гъуалэм. А Iуэхугъуэхэр Бахъсэн, Прохлад-
нэ щIыналъэхэм зэрыщрагъэкIуэкIым я 
гугъу ящIащ а щIыпIэхэм я пашэхэм. 

Зытепсэлъыхьа Iуэхугъуэ псоми яхуэгъэ-
за унафэхэмрэ чэнджэщхэмрэ къыщащ-
тащ зэIущIэм. 

ТекIуэныгъэрэ Щхьэхуитыныгъэрэ къызэрихьыжрэ илъэс 32-рэ зэрыри-
къуамкIэ КъБР-м и Iэтащхьэ КIуэкIуэ Казбек Абхъаз Республикэм ехъуэ-
хъуащ. 

«Нобэ Абхъазым махуэшхуэ егъэлъапIэ – ТекIуэныгъэрэ Хуитыныгъэрэ къи-
хьыжу, республикэм и щхьэ и унафэ щищIыж напэкIуэцIыщIэ къызэрызэIуи-
хрэ илъэс 32-рэ зэрырикъуар», - щыжеIэ КIуэкIуэ Казбек и хъуэхъу псалъэм. 
КъБР-м и Iэтащхьэм Абхъазым и президент Гунбэ Бадрэрэ республикэм и 
цIыхубэмрэ псалъэ гуапэкIэ захуигъэзащ. И хъуэхъу псалъэхэм КIуэкIуэ Каз-
бек щытепсэлъыхьащ абхъаз лъэпкъым зэрихьа лIыгъэм и инагъым, тхыдэм 
и къэгъэшыпIэ гугъур, къикIуэт ямыщIэу, хахуэу къызэрызэранэкIами и гугъу 
ищIащ. Гулъытэ щхьэхуэ КIуэкIуэ Казбек иритащ Къэбэрдей-Балъкъэрымрэ 
Абхъазымрэ я зэхуакум дэлъ зэкъуэшыныгъэм, зэман блэкIам лъэпкъитIым я 
зэныбжьэгъугъэр нэхъ быдэж зэрищIам, зыр адрейм зэрыхуэпэжыр наIуэ 
къызэрыхъуам. 

Абхъазыр нобэ зыужьыныгъэм и гъуэгуанэм тетщ, и бзэм, и щэнхабзэм, 
лIэщIыгъуэ блэкIахэм къыкIуэцIриха и лъэпкъым и дуней тетыкIэм и уасэр 
къыгурыIуэжрэ ахэр ихъумэжыным хущIэкъуу. 

КIуэкIуэ Казбек Абхъазым щыпсэу цIыхубэм ехъуэхъуащ узыншагъэ, насып, 
ефIэкIуэныгъэ яIэу, адэкIи я гъуэгум къыпащэну. 

Мэзкуу щекIуэкIа УФ-м и Къэрал Советым и комиссэм и зэIущIэм 
 КъБР-м и Iэтащхьэ КIуэкIуэ Казбек хэтащ. Ар теухуат дзэ Iуэху хэхам и 
ветеранхэмрэ абыхэм я унагъуэхэмрэ зэрадэIэпыкъуну щIыкIэм. 

УФ-м и Президентым и Администрацэм и УнафэщIым и япэ къуэдзэ Ки-
риенкэ Сергей, Президентым и дэIэпыкъуэгъу, Къэрал Советым и унафэщI 
Дюмин Алексей, УФ-м Къэралыр хъумэнымкIэ и министерствэм и статс-
секретарь, «Хэкум и хъумакIуэхэр» фондым и унафэщI Цивилевэ Аннэ, 
Къэрал советым дзэ Iуэху хэхам и ветеранхэм защIэгъэкъуэнымкIэ и ко-
миссэм и унафэщI Бабушкин Игорь сымэ зэIущIэм къыщыпсэлъащ. 

«Нобэ дыщIызэхуэса Iуэхугъуэм мыхьэнэшхуэ иIэщ, ар икIи ди Прези-
дент Путин Владимир и нэIэ щIэтщ, - жиIащ Дюмин Алексей, комиссэм и 
зэхуэсыр къыщызэIуихым. – Мы хьэщIэщым щIэс псори дызытепсэлъыхьы-
ну Iуэхугъуэхэм епхауэ мэлажьэ. Зи гугъу тщIынур дзэ Iуэху хэхам и вете-
ранхэмрэ абыхэм я унагъуэхэмрэ зэрызащIэдгъэкъуапхъэ щIыкIэхэрщ». 

Къызэхуэсахэр тепсэлъыхьащ икIэщIыпIэкIэ зэфIэхыпхъэ къалэнхэм, 
къэралым дзэм хэтхэм защIигъэкъуэн папщIэ, къыхилъхьэ жэрдэмхэм, ве-
теранхэр медицинэ IуэхутхьэбзэхэмкIэ къызэрызэгъэпэщыпхъэм, абыхэм 
психолог-психотерапевтхэм зыхуагъэзэнуми, зыгъэпсэхупIэхэм кIуэнуми, я 
узыншагъэм кIэлъагъэплъынуми, щIэныгъэ зрагъэгъуэтынуми, лэжьа-
пIэщIэ увынуми, я псэупIэр яхъуэжынуми, ядэIэпыкъун зэрыхуейм. 

Гулъытэшхуэ хуащIащ щIалэгъуалэр хэкупсэу къэгъэтэджын, абыхэм 
лIыгъэ зезыхьахэр, дзэ Iуэху хэхам хэкIуэдахэр щапхъэу яхуэгъэувын 
зэрыхуейми. КъинэмыщIауэ, дзэ Iуэху хэхам хэтахэм гъащIэм хэзэ-
гъэжынымкIэ зэрадэIэпыкъупхъэми и гугъу ящIащ. ЗэIущIэм Iуэхугъуэ 
 40-м щытепсэлъыхьащ. Ахэр дзэ Iуэху хэхам и ветеранхэмрэ абыхэм я 
 уна гъуэхэмрэ я гъащIэр езыгъэфIэкIуэну унафэхэр къыщащтэкIэ, те-
гъэщIапIэ ящIынущ.

Донецк Лъэпкъ Республикэр, Луганск Лъэпкъ Республикэр, Запорожье, 
Херсон областхэр Урысей Федерацэм щыщ щыхъужа махуэшхуэмкIэ 
 КъБР-м и Iэтащхьэ КIуэкIуэ Казбек Къэбэрдей-Балъкъэрым щыпсэухэм 
ехъуэхъуащ. 

РЕСПУБЛИКЭМ и Iэтащхьэм игу къигъэкIыжащ 2022 гъэм фокIадэм и 30-м 
а щIыналъэхэм щыпсэухэм тхыдэкIэ хэкIыпIэм я нэхъыфIыр езыхэм къызэры-
хахар – я Хэкуу щыт Урысейм щыщ зэрыхъужар. А Iуэхугъуэр тхыдэм и за-
хуагъэм и щыхьэту къэуващ, Донбассымрэ Новороссиемрэ я урыс щэнхаб-
зэмкIи, зэрыпсалъэ бзэмкIи, къызэранэкIа лIэщIыгъуэхэмкIи УФ-м зэрепхар 
къигъэщIэрэщIэжу. 

КIуэкIуэ Казбек тепсэлъыхьащ Донбассым щыпсэухэр я бзэкIэ хуиту 
псэлъэным, я щэнхабзэр зэрахьэным, хуиту псэуным щIэбэну, я унагъуэхэр 
яхъумэжын папщIэ, гъуэгуанэ гугъу къызэрызэпачам. Ди къэралым и лъэны-
къуэ псомкIи къикIауэ, хахуэу дзэ Iуэху хэхам хэт урысей зауэлIхэм я фIыгъэкIэ 
къехъулIащ абыхэм Урысейм щыщ хъужын хъуэпсапIэр. 

КIуэкIуэ Казбек къыхигъэщащ лъэпкъыбэу зэхэт Урысейм щыщ зэрыхъу-
жам и фIыгъэкIэ, абыхэм я зыужьыныгъэри ефIэкIуэныгъэри дяпэкIэ нэхъ 
тыншу зэрекIуэкIынум шэч къызэрытримыхьэр, абы и щыхьэтхэр ноби 
зэрытлъагъур. 

КъБР-м и Iэтащхьэр Донбассымрэ Новороссиемрэ щыпсэухэм ехъуэхъуащ 
фIыгъуэрэ гуфIэгъуэрэ къайхъулIэну, я щIэблэр зыхуейм лъэIэсу, ди къэра-
лым щефIакIуэу псэуну.

Къэбэрдей-Балъкъэрым и Правительст-
вэм унафэ къищтащ «Декоративные куль-
туры» IуэхущIапIэр зэхуэщIыжыным теу-
хуауэ. 

КъБР-м щIымрэ мылъку зэхущытыкIэхэм-
кIэ и министр ТIэхъу Аслъэн зэрыжиIамкIэ, 
къэрал унитарнэ мэкъумэш IуэхущIапIэр 
зэхуащIыж къэрал, унитар муниципальнэ 
IуэхущIапIэхэм ехьэлIауэ федеральнэ зако-
нодательствэм къыщыгъэлъэгъуахэм япкъ 
иткIэ. Абы щхьэусыгъуэ хуэхъуар «Декора-
тивные культуры» IуэхущIапIэм и лэжьыгъэ 

нэхъыщхьэмкIэ иужьрей илъэсхэм хэхъуэ 
зэримыIарщ, финанс-хозяйствэ хуэIухуэ-
щIэ хэмкIи хэщI фIэкIа къигъэлъэгъуакъым. 

IуэхущIапIэр зэхуэщIыжыным ехьэлIа 
Iуэхугъуэхэр зэрызэфIэкIыу абы и мылъкур 
республикэм и къэрал мылъкум хагъэхьэ-
нущ, иужькIэ, «Горзеленхоз» IуэхущIапIэм 
гуагъэхьэжынущ, абы щылэжьа цIыху 80-м 
щIигъури лэжьыгъэ IэнатIэхэмкIэ къыщы-
зэрагъэпэщынущ. АдэкIи, «Горзеленхозым» 
хэту, жыгхэр, мэз кусэ цIыкIухэр, удз гъэ-
гъахэр къэгъэкIыным пащэжынущ. 

ХЬЭЩОКЪУЭ  Алыдж.

Си хэкуэгъу лъапIэхэ!
Нобэ Урысейм щагъэлъапIэ Зи ныбжь хэкIуэтахэм я махуэр! 
Къэбэрдей-Балъкъэрым экономикэми, егъэджэныгъэми, щэнхабзэми, 

спортми, адрей лъэныкъуэхэми щиIэ ехъулIэныгъэхэр зи фIыгъэ псоми гурэ 
псэкIэ сынывохъуэхъу: адэ-анэхэм, анэшхуэхэм, адэшхуэхэм, лэжьыгъэмрэ 
дзэмрэ я ветеранхэм, Хэкум и хъумакIуэхэм! 

Ди нэхъыжьхэм я гъащIэр сыт щыгъуи къыкIэлъыкIуэ щIэблэм – лъабжьэ, 
Хэкум – зэрызиузэщIыну Iэмал яхуохъу. Дэ дрогушхуэ фэ щапхъэу фызэры-
диIэм, фэращ Хэкур фIыуэ лъагъун, абы псэемыблэжу хуэлэжьэн зэрыхуейм-
кIэ дызыдэплъейр.  

Щэн дахэ зыхэлъ цIыху гъэсам дежкIэ нэхъыжьхэм пхузэфIэкI яхуэпщIэныр 
къалэн лъапIэ къудейкъым, атIэ IэмалыфIщ. Къэбэрдей-Балъкъэрым щы-
псэухэм ди дежкIи жьантIэдэсхэр дгъэфIэныр, абыхэм дадэплъеиныр, я пса-
лъэ Iущхэмрэ гъащIэм щагъэунэхуахэмрэ дыщIэдэIукIыныр сыт щыгъуи лъа-
пIэщ. 

Ди нэхъыжьыфIхэращ щIалэгъуалэм къахуэщхьэпэну хабзэхэр зыхъу-
мэжри, анэдэлъхубзэм къыдэкIуэу, цIыхум нэхъыщхьэу хэлъыпхъэ хьэлхэр 
яхэзылъхьэри: ныбжьэгъугъэм хуэзыущийр, цIыхухэм пщIэ яхуэщIын, уна-
гъуэр гъэлъэпIэн, гумащIэу, хахуэу щытын зэрыхуейм къыхуезыджэр, 
щIыхьыр, пщIэр, пэжыныгъэр зищIысыр къагурызыгъаIуэр. 

Дэтхэнэ зыми гурэ псэкIэ сохъуэхъу узыншагъэ быдэрэ гукъыдэжрэ яIэу, 
Iыхьлымрэ благъэмрэ къыхуащI пщIэм хэтхъыкIыу, унагъуэм и IэфIыр зыха-
щIэу илъэс куэдкIэ тхуэпсэуну! 

КIуэ пэтми IэмалыщIэхэр ди гъащIэм нэхъ куууэ къы-
хохьэ, ар псынщIэ икIи тынш къытщащIу. Мы куар-кодыр 
къэбгъэсэбэпу «Адыгэ псалъэм» Iэ щытебдзэ хъунущ 
дэнэ щIыпIэ ущыIэми: Сбер-онлайным уохьэри абы ты-
богъапсэ. АдэкIэ ди газетыр къигъэлъэгъуэнурэ кIэщI 
ды дэу ущигъэгъуэзэнущ икIи къебгъэхьын папщIэ (уи 
унэм е ппэгъунэгъу пощтым) и лъабжьэм деж уи цIэ-
унэцIэмрэ хэщIапIэмрэ иботхэри, уасэр абдежым щы-
бот.  Дыфщогугъ адыгэ бзэкIэ къыдэкI газет за къуэм 
адэкIи и ныбжьэгъу пэжу фыкъэнэну!

ИнтернеткIэ Iэ  тевдзэ

КIэлъыплъыпхъэщ нэхъ ткIийуэ

Китайм и Циндао къалэм мы махуэхэм 
щекIуэкIа «Гран-при» IJF дунейпсо зэхьэзэ-
хуэм Къэбэрдей-Балъкъэрым и спортсмен 
Абазэ Астемыр Урысей Федерацэм и ко-
мандэ къыхэхам хэту дыщэ медаль къи-
хьащ.

УФ-м щIыхь зиIэ и тренер Джэданэ Залым и 
гъэсэн, Мароккэм и къалащхьэ Касабланкэ 
мы гъэм щызэхэта «Африкэм и Кубокым» 
етIуанэ щыхъуа адыгэ щIалэм зэIущIиплI 
къы  щыпэщылъат Китайми, псоми щыте-
кIуащ. 

Килограмм 90 зи хьэлъагъхэм я деж щы-
банэ Астемыр япэщIыкIэ къыпэщIэтащ 
 Бахрейным и ныпым щIэту зыкъэзыгъэлъа-
гъуэ Сагаипов Исрапил икIи «юко»-кIэ зэIу-
щIэр абы къыфIихьащ. АдэкIэ, финалым и 
Iыхьэ плIанэм, Абазэм хигъэщIащ Китайм и 
бэнакIуэ Ван Бу. Адыгэ щIалэм абы три-
гъэкIуэдар секунд 19-щ. 

Зэхьэзэхуэм и Iыхьэ ныкъуэм Абазэр Iу-
щIащ Польшэм и бэнакIуэ Джималь Павел, 
ауэ зы дакъикъэрэ ныкъуэрэ нэхъыбэ утыкум 
ари иригъэтакъым. Къэбэрдей-Балъкъэрым 
и бэнакIуэр финалым щыхуэзащ румын дзю-
доист Висан Влад. Мыбдежми Астемыр нэхъ 
лъэщу къыщIэкIащ: япэщIыкIэ «юко»-р къи-
лэжьащ, зэIущIэм зэрыщIидзэрэ иджыри зы 
дакъикъэ дэмыкIауэ. Абы къыкIэлъыкIуэу 
«иппон» Iэмалыр игъэзащIэри, хьэрхуэрэгъур 
хигъэщIащ. 

«Япэу сызыхэта мы «Гран-при»-р, си гу-
гъэмкIэ, схуэугъурлащ. Япэ зэIущIэм хухэха 
зэманыр икIэм нэсащ, текIуар зэхэмыкIыу, 
абы къыдыщIагъужа дакъикъэхэращ баллыр 
къыщысхуэхьар, сыту жыпIэмэ, Исрапилрэ 
сэрэ дызэроцIыху, щхьэж и бэнэкIэми фIыуэ 
тIури дыщыгъуазэщ. Абы иужькIэ зыкъызэ-
къуэсхын щIэздзащ.

Тренерхэм къалэн гурыIуэгъуэхэр къысхуа-
гъэувырт, ахэр зэрызгъэзэщIэным сэри сыху-
щIэкъуащ финалым сынэсыху. Абы къыщыс-
пэщIэхуа румын бэнакIуэр сцIыхуртэкъым, 
ауэ си тренерхэм я чэнджэщхэр сэбэп къы-
щысхуэхъуащ мыбдежми. 

Дауи, дунейпсо утыкушхуэхэм къихьэн 
щIэздзауэ аращи, нобэрей текIуэныгъэм мы-
хьэнэшхуэ иIэщ си дежкIэ. Си тренерым зэры-
жиIэщи: зэхьэзэхуэ цIыкIу щыIэкъым. Сэри 
апхуэдэущ абы сызэреплъыр. Циндао къалэм 
щысхузэфIэкIащ дзюдо «иным» лъэба къуэфI 
хэсчэн», - яжриIащ журналистхэм Абазэ 
Астемыр зэIущIэ нэужьым.

Иджы екIуэкIа зэхьэзэхуэр нэхъ лъэщхэм 
хохьэ и мыхьэнэкIэ, дунейпсо рейтинг балл-
хэри щагъэджэгу. Зэпеуэм хэтащ къэрал 40-м 
я дзюдоист лъэщхэр. 

Адыгэ щIалэ Абазэ Астемыр мыпхуэдэ 
зэхьэзэхуэр и япэу аращ икIи дыщэ медалкIэ 
ар къыщIидзащи, дехъуэхъунщ и зэфIэкIым 
адэкIи хигъэхъуэну, республикэм и щIыхьыр 
лъагэу иIэту, текIуэныгъэ дахэхэмкIэ куэдрэ 
дигъэгуфIэну, япэ увыпIэм и лъабжьэ 
къэмыкIуэну.

ХЬЭЩЫКЪУЕЙ  Олег.

Астемыр и
ехъулIэныгъэшхуэ

Урысейм щыщ хъужахэщ

БлэкIа лIэщIыгъуэхэм къыщожьэ

КъБР-м и Iэтащхьэ КIуэкIуэ Казбек НэхъыжьыфIхэм я махуэмкIэ йохъуэхъу

IэнатIэ нэхъ гугъум
Iутхэм зыщIагъакъуэ

Куэдым  хэплъащ

Лъэпкъ фащэм и щIыхькIэ
КЪЭРЭШЕЙ-ШЭРДЖЭС. Черкесск и «Зеленый ос-

тров» паркым щекIуэкIащ Адыгэ лъэпкъ фащэм и ма-
хуэм хуэгъэпса фестиваль. 

АР-м, КъБР-м, КъШР-м я цIыху IэпщIэлъапщIэхэм абы 
щагъэлъэгъуащ фащэхэр, зызэрагъэщIэращIэхэр, пхъэм-
рэ гъущIымрэ къы хэщIыкIа хьэпшыпхэр. А гъэлъэгъуэны-
гъэм къекIуэлIахэм Iэмал яIащ адыгэ лъэпкъым и щIэин 
къулейм зыщагъэгъуэзэну, мы зэманым щыIэ IэпэIэсэхэм 
я IэрыкIхэм еплъыну. 

Зэхыхьэм концерти хуагъэхьэзырат. КъШР-м, Адыгейм, 
Ставрополь крайм я гуп цIэрыIуэхэр хэтащ абы. Мэремкъул 
Ачарэ, Хьэбыт Вячеслав, Мурат Мурат, Думаныщ Лианэ, 
нэгъуэщIхэми ягъэзэщIа уэрэдхэм Iэгуауэшхуэ хуаIэтащ. 
Псом хуэмыдэу гукъинэжт уэрэдымрэ къафэмкIэ «Сэтэ-
ней» цIыхубэ ансамблым, Даур Аслъэн и цIэр зезыхьэ щэн-
хабзэмрэ гъуазджэмкIэ колледжым и «Пасэрей» гупым 
ягъэзэщIа къафэхэр. 

Гулъытэ хэха ягъуэтащ дизайнерхэу Нэхущхэ Заремэрэ 
Мадинэрэ я IэдакъэщIэкI фэилъхьэгъуэхэм. 

- Ди япэ итахэм лIэщIыгъуэкIэрэ къызэрагъэпэщащ мы 
гъуазджэр. Дыхуейщ псоми едгъэлъагъуну ноби адыгэ фа-
щэм мыхьэнэшхуэ зэриIэр, щIалэгъуалэм ар зэрыщатIа-
гъэр,- къыхигъэщащ КъШР-м и Парламентым и депутат 
Аслъэн Алий. 

Iуэху гуапэр джэгукIэ иухащ. 

Махуэшхуэ шыгъажэ
АДЫГЕЙ. Жэпуэгъуэм и 5-м щIыналъэм и иппод-

ромым щекIуэкIынущ Адыгэ Республикэр илъэс 35-рэ 
зэрырикъум теухуа махуэшхуэ шыгъажэ.

ХЬЭЩIЭХЭМ папщIэ утыкум къихьэнущ республикэм и 
уэрэджыIа кIуэ хэмрэ къэфакIуэхэмрэ, къызэрагъэпэщы-
нущ IэпщIэ лъапщIэхэм ягъэхьэзыра хьэпшыпхэм я жар-
мыкIэ, сабийхэм папщIэ аттракционхэр лэжьэнущ.

Псом я дежкIи гъэщIэгъуэн хъунущ РСО-Аланием щIыхь 
зиIэ и артист Муратов Сергей зи унафэщI шууейхэм, «Джи-
гиты Муратова» зи фIэщыгъэм, игъэлъэгъуэнухэр. Ады-
гейм иджы япэу щагъэлъагъуэну аращ абыхэм я зэфIэ-
кIыр.

УЭРДОКЪУЭ  Женя.

ЩIэблэм я щапхъэщ нэхъыжьхэр

КъБР-м и Iэтащхьэмрэ Правительствэмрэ я пресс-IуэхущIапIэм къызэритамкIэ

Зыгъэхьэзырар
БАГЪЭТЫР Луизэщ.

 
Дыгъужьыр бгъашхэ пэтми, 

мэзымкIэ маплъэ

Лъэпкъ Iущыгъэ:

Краснодар крайм хыхьэ Сочэ къа-
лэм щекIуэкIащ «Урысейр зэры-
щыту-2025» иджырей журналисти-
кэмкIэ ХХIХ зэхуэс ин. Я Iуэху 
 зехьэкIэхэмкIэ, лэжьыгъэм къы ща-
гъэ сэбэп мар дэ щIэхэмрэ еп лъы  кIэ-
щIэ хэмкIэ зэдэгуэшэну абы къри-
хьэлIат Урысей Федерацэм и хъыбар-
егъащIэ  IэнатIэм къызэщIиубыдэ 
 Iуэ хущIапIэхэм я лIыкIуэ 1000-м            
щIигъу. Къэралым хыхьэ субъект 89-м 
къи кIа журналистхэр, щIыналъэ щIэ-
хэм щыщ  хэр къызрихьэлIа форумым 
и  лэ жьыгъэм хэтащ УФ-м и Журна-
листхэм я зэгу хьэ ныгъэм Къэбэр- 
дей-Балъ къэрым щиIэ къудамэм и 
лIы кIуэхэр, КъБР-м щIыхь зиIэ и жур-
налист, «Адыгэ псалъэ» газетым и ре-
дактор нэхъыщхьэ, республикэм и 
жур налистхэм я зэгухьэныгъэм и 
тхьэмадэ Жыласэ Заурбэч я пашэу. 

СОЧЭ къалэм и «Жемчужина» хьэ-
щIэщ екIум къыщызэIуахащ форумыр, 
гуфIэгъуэ щытыкIэм иту. КъулыкъущIэ 
лъагэхэм яхэплъагъуэрт УФ-м и Жур-
налистхэм я зэгухьэныгъэм (СЖР) и 
унафэщI Соловьёв Владимир, абы и 
 къуэдзэхэр, УФ-м и сенатор, Федера-
цэмкIэ Советым хъыбарегъащIэ поли-
тикэмрэ СМИ-м ядэлэжьэнымкIэ и ко-
миссэм и унафэщI Пушков Алексей, 
 медиаюрист цIэрыIуэ, медиахуитыны-
гъэмкIэ эксперт Кузнецовэ Светланэ, 
МКъУ-м журналистикэмкIэ и факульте-
тым и декан Вартановэ Еленэ, Красно-
дар крайм и губернатор Кондратьев Ве-
ниамин, Сочэ къалэм и администра-
цэм и Iэтащхьэ Прошурин Андрей, 
къэралым и хъыбарегъащIэ IуэхущIа-
пIэхэм я пашэхэр, лъэпкъ журналисти-
кэм и ветеранхэр, нэгъуэщIхэри. 

ГуфIэгъуэ пшыхьым и утыкушхуэм 
япэу псалъэ зрата Соловьев Владимир 
и къэпсэлъэныгъэм къыхигъэщащ мы 
зэманым IэнатIэр щытыкIэ къызэ-
рымыкIуэм зэритыр, пэжри пцIыри Iэзэу 
щызэхаухуанэ хъыбарегъащIэ еб-
гъэрыкIуэныгъэ ткIийм зэрыпэщIэтым 
къыхэкIыу. «АтIэми, нэхъапэми хуэдэу, 
ди къэралым и хъыбарегъащIэ IэнатIэм 
пэрыт IэщIагъэлIхэр мэлажьэ, захуа-
гъэмрэ тхыдэм и пэжымрэ я тегъэщIа-
пIэу, сыт хуэдэ Iуэхугъуэми щIэныгъэ 
лъабжьэ быдэ зэрырагъэгъуэтыным 
 хущIэкъуу. Апхуэдэ Iуэху зехьэкIэфIым 
папщIэ фIыщIэ фхузощI фэ, си лэ-       
жьэгъу лъапIэхэ. Сыхуейщ фызыхэт 
зэхуэ сым лэжьыгъэм къыщыфхуэщ-
хьэпэжын Iуэхугъуэ хьэлэмэт куэд иф-
хыну, фи нэгу щIэкIыну псори гукъинэ 
дахэ фхуэхъуну», - жиIащ абы, къызэхуэ-
сахэм захуигъазэу. АдэкIэ Соловьевыр 
и гуапэу къеджащ УФ-м и Президент Пу-
тин Владимир «Урысейр зэры щы-
ту-2025» иджырей журналистикэмкIэ 
ХХIХ зэхуэс иным къекIуэлIахэм къахуи-
гъэхьа хъуэхъум. 

Пушков Алексей псэлъапIэр хуит хуа-
щIа нэужь, зэхуэсым кърихьэлIахэм гуа-
пэу ехъуэхъуащ мыхьэнэшхуэ зиIэ Iуэ-
хум зэрыхэтым щIэныгъэщIэхэр еплъы-
кIэщIхэр, Iуэху зехьэкIэщIэхэр ирахыну, 
а псори я щIыналъэхэм шэщIауэ къы-
щагъэсэбэпыну. Пушковыр апхуэдэу 
 къеджащ УФ-м и Федеральнэ Зэхуэсым 
ФедерацэмкIэ и Советым и УнафэщI 
Матвиенкэ Валентинэ къэралым и жур-
налист пажэхэм къахуигъэхьа хъуэхъум. 
Абыхэм къакIэлъыкIуэу журналистхэм 
хьэршым видеозэпыщIэныгъэкIэ къип-
сэлъыкIри къехъуэхъуащ мы зэманым 
абы щыIэ урысей космонавтхэр. 

Зэхуэсышхуэм кърихьэлIа журна-
листхэм, редакторхэм, блогерхэм пап-
щIэ Iуэхугъуэ куэд къыщызэрагъэпэ-
щащ Сочэ. Лектор цIэрыIуэхэр, хъыбар-
егъащIэ IэнатIэмкIэ эксперт лъэры-
зехьэхэр, политикэ, щэнхабзэ 
лэ     жьа кIуэхэр, щIэныгъэлIхэмрэ къэху-
такIуэхэмрэ хэтащ абы и лэжьыгъэм. 
Апхуэдэхэм ящыщт УФ-м и Къэрал 
Думэм ХъыбарегъащIэ политикэмкIэ, 
хъыбарегъащIэ технологиехэмрэ свя-
зымкIэ и комитетым и унафэщI Бояр-
ский Сергей, «Аргументы и факты» 
 АО-м и унафэщI Новиков Руслан, теле-
журналист, жылагъуэ лэжьакIуэ Шара-
повэ Аринэ, тележурналист, УФ-м и 
Бзылъхугъэхэм я зэгухьэныгъэм и уна-
фэщI Ситтель Марие, Коммуникацэхэм 
зегъэужьынымкIэ лъэпкъ къэхутакIуэ 
институтым и унафэщI Гасумянов Вла-
димир, нэгъуэщIхэри. Ахэр журналист-
хэм лекцэ хьэлэмэтхэм къахуеджащ, 
проектыщIэхэмрэ мастер-классхэмрэ 
щагъэлъэгъуащ, «стIол хъурей» зэхуэс-
хэмрэ гъэлъэгъуэныгъэ зэмылIэу жьы-
гъуэхэмрэ щрагъэкIуэкIащ. 

Форумым щекIуэкIа егъэджэны-
гъэхэм къызэщIаубыда Iуэхугъуэхэр 
 60-м щIигъурт. Апхуэдэхэт, псалъэм па-
пщIэ, журналистхэр нейросетхэм щы лэ-
жьэным хуегъэсэныр, IэрыщI зэхэ-
щIыкIыр (искусственный интеллект) 
къа гъэсэбэпыныр, медиа къэхутэны-
гъэхэр зэрырагъэкIуэкIым щыгъуазэ 
хуэ щIыныр, хъыбарегъащIэ IэнатIэхэм  
я IэщIагъэлIхэм я хуитыныгъэхэр хъу-
мэным епхахэр, лъэпкъ хъыбарегъащIэ 
IэнатIэм зегъэужьыным ехьэлIахэр, нэ-
гъуэщIхэри. 

ЗэIущIэм къекIуэлIахэм папщIэ 
«Жемчужина» хьэщIэщым и щIыхьэпIэ 
хуитым къыщызэрагъэпэщат проект 
зэмылIэужьыгъуэхэр зи лъабжьэ сурэт 
гъэлъэгъуэныгъэ хьэлэмэт. Апхуэдэу 
махуэ бжыгъэкIэ лэжьащ щIыналъэхэм 
къраша ягъэIэпхъуэ выставкэ куп щIа-
фIэхэри. Абыхэм ящыщ куэд теухуат 
ТекIуэныгъэ Иныр мы гъэм илъэс 80 
зэрырикъуам. А Iуэхугъуэхэри куэдым 
гунэс ящыхъуащ. 

Махуэ зыбжанэкIэ зэхэта зэхуэсым 
лэжьыгъэ купщIафIэ къыщрахьэлIащ. 
ЗэIущIэр хъуащ Iуэху зехьэкIэщIэхэмкIэ 

щызэдэгуашэ, журналистхэр щызэ-
рыцIыхуа, щIэныгъэ-къэхутэныгъэхэр, 
егъэ джэныгъэхэр щызэфIаха, апхуэ-
дэуи къэралым ис лъэпкъхэм я зэ-
къуэтыныгъэр нэхъри зыгъэбыда фо-
рум. 

«Урысейр зэрыщыту-2025» зэхуэсым 
къриубыдэу УФ-м и Журналистхэм я зэ-
гухьэныгъэм и Федеративнэ советым 
хэтхэм я зэIущIи иригъэкIуэкIащ Iэна-
тIэм и тхьэмадэ Соловьёв Владимир. 
Абы щыхэплъэжащ блэкIа лъэхъэнэм 
яхузэфIэкIахэмрэ дяпэкIэ къапэ щылъ-
хэмрэ. ЗэIущIэм къыщыпсэлъащ 
 КъБР-м и Журналистхэм я зэгухьэны-
гъэм и унафэщI Жыласэ Заурбэч. Абы 
къыхилъ хьащ я зэгухьэныгъэм твор-
ческэ мыхьэнэ иIэу къэлъытэн хуейуэ. 
«Апхуэдэу зэрыщымытым и зэран псо-
ми къыдокI икIи дэтхэнэми и щхьэр 
зэрыхузэфIэкIкIэ игъэпсэужын хуей    
мэхъу. ЗэрытщIэщи, творческэ мыхьэнэ 
зиIэ адрей союзхэм (тхакIуэхэм, сурэ-  
т ы щIхэм, композиторхэм, н.къ.) къэра-
лым къыбгъэдэкI дэIэпыкъуныгъэ 
 ягъуэт. Ди зэгухьэныгъэри творческэу 
къалъытамэ, едгъэкIуэкI лэжьыгъэхэм 
адэкIи зэрызедгъэужьын IэмалыфIхэр 
нэхъри къэдгъэсэбэпыфынут, ахэр зэ-
фIэха хъунымкIи мылъку тегъэщIапIэ 
диIэнут», - жиIащ Жыласэ Заурбэч. «Ин-
форум» зэхуэс ин иджыблагъэ ехъу-
лIэныгъэкIэ щрагъэкIуэкIа Къэбэрдей-
Балъкъэр Республикэм и Журналист-
хэм я зэгухьэныгъэм и пашэм къыхилъ-
хьа Iуэхур икъукIэ и чэзууэ къалъытэри, 
Федеративнэ советым хэтхэм IэIэткIэ 
къащ тащ ар, япэ игъэщыпхъэхэм, зэлэ-
жьыпхъэхэм ящыщу къалъытэу. Зэгуры-
Iуащ УФ-м и Журналистхэм я зэгухьэны-
гъэм и унафэщIхэр а IуэхугъуэмкIэ УФ-м 
Президентым и Администрацэм, Феде-
рацэмкIэ и Советым, Къэрал Думэм, нэ-
гъуэщIу ар зи пщэ къыдэхуэхэм зы-
хуагъэзэну. 

Къэралым и журналистхэм я фору-
мыр Iэтауэ щызэхуащIыжащ Сочэ къа-
лэм и ЩIымахуэ театрым. Соловьевыр 
абы и утыкум къыщыщыпсалъэм къы-
хигъэщащ зэхуэсым щызэфIаха Iуэ ху-
хэмкIэ зэрыарэзыр. Апхуэдэуи абы 
фIыщIэшхуэ яхуищIащ зэхыхьэ иныр 
къызэгъэпэщынымрэ ар къызыхуэ-
тыншэу, хьэлэмэту, Iуэхугъуэ зэмы лIэу-
жьыгъуэ куэдкIэ гъэнщIауэ егъэ кIуэ-
кIынымкIэ сэбэпышхуэ къыхуэхъуахэу 
Краснодар краймрэ Сочэ къалэмрэ я 
администрацэхэм я Iэтащхьэхэм. 

«Урысейр зэрыщыту-2025» иджырей 
журналистикэмкIэ ХХIХ къэралпсо фо-
румым и лэжьыгъэр къызэрагъэпэщащ 
Президент грантхэмкIэ фондыр я дэ-
Iэпыкъуэгъуу. Абы щызэрагъэгъуэта 
зэфIэкIыщIэхэр, щIэныгъэщIэхэр къри-
хьэлIахэм, шэч хэмылъу, къыщагъэ-
сэбэпынущ зи лIыкIуэ хъуа хъыбарегъа-
щIэ IэнатIэхэм щызэфIах лэжьыгъэхэм. 

КЪАРДЭН Маритэ.

Журналистхэр я IэзагъымкIэ
  щызэдэгуэшащ Сочэ

Къэбэрдей-Балъкъэрым и 
Жылагъуэ палатэм и 
иджырей зэхыхьэм и IV зэ-
хуэ  сышхуэу республикэм и 
Парламентым щызэхашам и 
гугъу щащIащ щIыналъэм      
и зыгъэпсэхупIэхэм я зыу-
жьы кIэр зыхуэдэм. 

ЗЭIУЩIЭР зэрекIуэкIым я 
нэIэ трагъэтащ Жылагъуэ 
 палатэм и тхьэмадэ Берд 
Хьэзрэталий, абы и къуэдзэ-
хэу Федченкэ Людмилэрэ Ту-
менов Мурадинрэ, а зэгу-
хьэныгъэм хэт Къарэмырзэ 
Барэсбий сымэ. Зэхыхьэм хэ-
тащ  КъБР-м и Жылагъуэ па-
латэм и къудамэу къалэхэмрэ 
район хэмрэ щыIэхэм я лIы-
кIуэхэри. 

Къэбэрдей-Балъкъэрым ку-
рортхэмрэ туризмэмкIэ и ми-
нистрым и къуэдзэ Щхьэгъэп-
со Аслъэнбий къыхигъэщащ 
ди республикэм цIыхухэм я 
узыншагъэм дежкIэ сэбэп    хъу 
щIыпIэхэр зэрыщыкуэдыр. 
Ап хуэдэщ, псалъэм папщIэ, 
гъэмахуэ цIывыгъуэу дунейр 
щыхуабаем жьы къабзэ 
щIыIэтыIэу цIыхухэр тыншу 
зы  гъэбауэр къыщалъыхъуэу, 
цIыхухэр куэду бгыщхьэхэмкIэ 
зэрыкIуэр, псы хущхъуэ къы-
щIэ жыпIэхэм адэкIэ-мыдэкIэ 
уазэрыщыхуэзэр, нэгъуэщI-
хэри. 

- ГурыIуэгъуэщ, а псоми хэ-
кIыпIэ дэгъуэхэр къызэрыда-
тыр ди щIыналъэм узынша-
гъэр щедгъэфIэкIуэнымкIи, 
спортым зыщедгъэужьыным-
кIи, бгыщхьэ туризмэм зы-
щиузэщIынымкIи, нэгузегъэу-
жьыпIэхэм зыщаубгъуным-
кIи. Республикэм и къала-
щхьэм и гугъу тщIымэ, 
нэ ры лъагъущ курорт IэнатIэу 
къыпыщIахэм щIэрыщIэу зэ-
ры зыщаужьыжри, нэгъуэщI 
щIыпIэхэм къикIыу къыт-
хуэкIуэхэм я бжыгъэм зэрыхэ-
хъуэжри, - къыхигъэщащ ми-
нистрым и къуэдзэм.

Щхьэгъэпсом апхуэдэуи 
жиIащ 2018 - 2024 гъэхэм ди 
щIыналъэм зыщызыгъэпсэ-

Къызэрыдахьэхынщ
зи яужь итыр

хуну къэкIуахэм я бжыгъэр, 
илъэсым хуэзэу, я нэхъ ма-
щIэрауэ, плIыкIэ зэрыхэхъуа-
ри, нэгъуэщIу жытIэмэ, мини 
147-м зэрынэсари. Гу лъытап-
хъэщ: абыхэм ящыщу мин 
 50-м щIигъум къыхахар ди 
республикэм и санаторэ-ку-
рорт IуэхущIапIэхэрщ.  

- ЩытыкIэм фIы и лъэ-
ныкъуэ кIэ зэрызихъуэжам 
щхьэу сыгъуэ нэхъыщхьэ хуэ-
хъуауэ дэ къэтлъытэр езы зы-
гъэпсэхупIэхэм, иджырей 
мар дэхэм къитIасэу, я теп -
лъэ-зэгъэпэщыкIэм куэду зэ-
рызрагъэхъуэжарщ, ар зэд-
гъэхъулIэн папщIэ, федераль-
нэ, щIыналъэ бюджетхэм 
къыхэкIыу мылъкушхуэ зэры-
халъхьарщ. Санаторэ-курорт 
IуэхущIапIэ 21-ри хэту, Къэ-
бэр дей-Балъкъэрым и зы-
гъэпсэхупIэхэм епха IэнатIэ-
хэм я бжыгъэр мы зэманым 
68-м нэсащ. Абыхэм зы жэщ-
махуэм къриубыдэу, псори 
зэхэту, цIыху мини 7-м щIигъу 
щахуэгъэхьэщIэнущ. Мы 
 бжыгъэм хохьэ иужьрей илъэс 
15-м ди республикэм къы- 
щыу нэхуа, псори зэхэту цIыху 
1600-м нэблагъэ къызыхуэщ-

тэну зыгъэпсэхупIэщIэу 35-ри, 
- жиIащ адэкIэ Щхьэгъэпсом. 

Министрым и къуэдзэр ап-
хуэдэуи тепсэлъыхьащ 2030 
гъэм нэсыху зрагъэхъулIэну я 
мурадхэм. Абыхэм ящыщщ, 
псалъэм папщIэ, Налшык 
къа лэ ипщэ лъэныкъуэмкIэ 
(Хь  эсэней хьэблэм и гъунэ-
гъуу) къыщхьэщыт Нартей 
 Iуащхьэм и щыгум узынша-
гъэр щрагъэфIакIуэ спорт 
IуэхущIапIэщIэ къызэ ры щы-
зэ рагъэпэщынур, Щхъуэмч 
лъагъуэмрэ (Каштан аллеем-
рэ) ТекIуэныгъэм и хадэмрэ я 
зекIуапIэхэр иджырей мар-
дэхэм къитIасэу зэрызэрагъэ-
пэщыжынур, экстрим-паркым 
и проектыр гъэзэщIэным 
яужь зэрихьэнур. 

А пэхуэщIэхэр гъащIэм 
щып хагъэкIа иужь, республи-
кэм зыщызыгъэпсэхуну къа-
кIуэ хэм я бжыгъэр, зэрагу-
гъэмкIэ, мин 200-м нэблэгъэ-
нущ, хьэщIэщхэм зы жэщ- 
махуэм къриубыдэу цIыху 
мини 10-м нэблагъэ щахуэ-
гъэхьэщIэнущ. 

Щхьэгъэпсо Аслъэнбий 
щхьэ хуэу къытеувыIащ рес-
публикэм и санаторэ-курорт 

IуэхущIапIэхэм жылагъуэм 
деж кIэ мыхьэнэ зиIэ лэжьы-
гъэхэри зэригъэзащIэм, пса-
лъэм и хьэтыркIэ, Украинэм, 
абы и гъунэгъу хэгъэгухэу 
ДНР-м, ЛНР-м, Херсон, Запо-
рожье областхэм, апхуэдэуи 
Палестинэм и цIыхухэр зы-
хуей зэрыщыхуагъазэр.

«Налшык курорт» АО-м и 
уна фэщI Афэ Хьэсэнбий теп-
сэлъыхьащ зи пашэ IэнатIэу 
1998 гъэм къызэIуахам и лэ-
жьыгъэр зэрекIуэкIым, къы-
хигъэщащ 2024 гъэм абы 
цIыху мин 15-м нэблагъэм я 
деж зэрызыщагъэпсэхуар, 
мы махуэхэм иджыри цIыху 
мини 10-м щIигъу Москва и 
 закъуэ къахуикIын хуейуэ 
зэрыпэплъэр. 

КъинэмыщIауэ, Афэм и 
 гугъу ищIащ сабийхэм я узын-
шагъэр щрагъэфIакIуэ «Ком-
сомолец» лагерыр, абдежым 
щыщыIа санаторэр и лъаб-
жьэу, къызэрыщагъэщIэ рэ-
щIэжым. Зыхуей хуагъэза 
иужь, абы зэуэ сабий 200-м 
нэблагъэм, зи Iэпкълъэпкъ 
къызыдэмыбзхэри яхэту, зы-
щагъэпсэхуфынущ.

ЗэIущIэм я Iуэху зытетым 
щытепсэлъыхьащ «Къалэм, 
курортым, туризмэм зегъэу-
жьынымкIэ департаментым» 
и унафэщIым и къалэнхэр 
 зыгъэзащIэ Соблыр Алинэ, 
«Маяк» зыгъэпсэхупIэм и уна-
фэщI Мамаевэ ХьэIишэт, 
«Долина Нарзанов» сана-
торэм и пашэ Чапаев Иб-
рэхьим сымэ, нэ гъуэщIхэри. 

Къэбэрдей-Балъкъэрым и 
Жылагъуэ палатэм и 
иджырей зэIущIэм хэтахэм 
къызэдащтащ зытепсэлъыхьа 
Iуэхухэр зи къалэным хыхьэ 
къулыкъущIапIэхэм зэрызы-
хуагъэзэну чэнджэщхэр. 

 КЪУМАХУЭ  Аслъэн.

Гуманитар къэхутэныгъэ-
хэмкIэ Къэбэрдей-Балъ-
къэр къэрал институтым 
фо кIадэм и 26-м ще кIуэ-
кIащ «Проблемы системно-
го изучения языка, фольк-
лора и литературы наро-
дов Северного Кавказа в 
современных культурно-
исторических реалиях» 
уры сейпсо щIэныгъэ-прак-
тикэ конференцыр. Ар 
 къы зэрагъэпэщащ фило-
логие щIэныгъэхэмкIэ док-
тор, профессор, Урысейм 
ЩIэ ныгъэхэмкIэ и Акаде-
мием и Къэбэрдей-Балъ-
къэр щIэ ныгъэ центрым 
Гуманитар къэхутэныгъэ-
хэмкIэ и институтым и 
щIэныгъэ лэжьакIуэ нэ-
хъыщхьэ БакIуу Хъанджэ-
рий къызэралъхурэ илъэс 
85-рэ зэрырикъум и 
щIыхькIэ. 

ЗЭХЫХЬЭР иригъэ кIуэ-
кIащ Гуманитар къэ ху тэ-
ныгъэхэмкIэ Къэбэрдей-
Балъ къэр къэрал инсти-
тутым и унафэщI, тхыдэ 
щIэныгъэхэмкIэ доктор, про-
фессор Дзэ мыхь Къасбо-
лэт. Абы зэIущIэм къэкIуа 
хьэщIэхэр къызэхуэсахэм 
яригъэцIыхуащ. Ахэр эконо-
микэ щIэныгъэ хэмкIэ док-
тор, Дунейпсо Адыгэ Хасэм 
и тхьэмадэ  Сэхъурокъуэ 
Хьэутий, техникэ щIэны-
гъэхэмкIэ  кан дидат, ЩIэны-
гъэхэмкIэ Урысей академи-
ем и Къэ бэрдей-Балъкъэр 
щIэныгъэ центрым и уна-
фэщI Нэгъуей Залымхъан, 
КъБР-м и Парламентым и 
депутат, ЩIэ ныгъэхэмкIэ 
Дунейпсо Адыгэ акаде-       
мием и щIэныгъэлI-секре-
тарь Щхьэ гъэп сэу Сэфар-
бий, Къэбэрдей Адыгэ Ха-
сэм и тхьэмадэ ХьэфIыцIэ 
Мухьэмэд, Къэ рэшей-Шэр-
джэс къэрал уни вер си-
тетым, шэрджэс-аба  зэ фи-
лологиемкIэ и кафедрэм        
и профессор, КъШР-м 
лъэпкъ хэм я бзэ къэ ху тэ ны-
гъэхэмкIэ и цент рым и 
унафэщI ПIаз Сергей, Есэн-
тIыгу къалэм и «Ставрополь 
къэрал пединститутым» и 
унафэщI, филологие щIэны-
гъэхэмкIэ док  тор Чотчаевэ 
Маринэ, КъШР-м и Жьэкуэ 

къуажэм и курыт еджапIэм и 
унафэщI Хъубий Салимэ, 
Жьакуэ къуа жэм и курыт 
еджапIэм адыгэбзэмрэ ли-
тературэмкIэ и егъэджакIуэ 
 Мамхэгъ Залинэ, Гъуа-
зджэхэмкIэ Кавказ Ищхъэрэ 
къэрал институтым и про-
фессор  ЩауэцIыкIу Людми-
лэ сы-мэт.

Дзэмыхь Къасболэт и пса-
лъэм къыхигъэщащ гъуэ-
гуанэ купщIафIэ къэзыкIуа 
егъэджакIуэ, щIэныгъэлI 
Ба кIуу Хъанджэрий Кавказ 
Ищхъэрэм и хэгъэгухэм я 
литературэджхэм фIыуэ 
къы зэрацIыхур, зи сабии-
гъуэр Хэку зауэшхуэм хиу-
быдахэм зэращыщыр, и 
адэр абы зэрыхэкIуэдар, и 
анэм IуэрыIуатэр фIыуэ 
ищIэу, и бынхэр абы щIи-
пIыкIыу зэрыщытар. Клас-
сих курыт школыр къиуха 
нэужь, БакIуур Черкесск 
щыIэ школ-интернатым щIэ-
тIысхьащ. Зи IэщIагъэм 
хуэIэижь егъэджакIуэфIхэр 
иIащ абы. КъБКъУ-м и фи-
лологие къудамэр къиухри, 
еджэным щыпищащ  Совет 
Союзым ЩIэныгъэхэмкIэ и 
академием Дунейпсо лите-
ратурэмкIэ и институтым и 
 аспирантурэм. «Филологие 
щIэныгъэхэмкIэ кандидат» 
цIэр иIэу абы лэжьэн щы-
щIидзащ Карачаевск къа-
лэм дэт пединститутым. Iэ-
щIагъэлI нэсыр иужькIэ ди 
щIыналъэм къэIэпхъуащ. 
Къэрэшей-Шэрджэс, Къэ-

бэрдей-Балъкъэр республи-
китIри и зэхуэдэ лъахэщ 
абы. Хъанджэрий жыджэру 
хэтащ Урысейм, хамэ къэ-
ралхэм щекIуэкI щIэныгъэ 
конференцхэм, и унафэм 
щIэту кандидат, доктор 
лэжьыгъэхэр IэщIагъэлI куэ-
дым пхагъэкIащ. Дзэ мы-
хьым щIигъужащ БакIуу 
 Хъанджэрий пщIэ къы-
зэрыхуащIыр, и лэжьыгъэ-
кIэ иIэ зэфIэкIыр ину къызэ-
ралъытэр, езыри фIыуэ къы-
зэралъагъур. 

Сэхъурокъуэ Хьэутий къы-
щыпсалъэм къыхигъэщащ 
зэхыхьэм зэрырагъэблэ-
гъар гуапэ зэрыщыхъуар, 
Хъанджэрийрэ абырэ я 
зэныбжьэгъугъэр лъапIэу 
къы зэрилъытэр, ар зэры-
цIыху пэжыр, къызыхэкIам 
зэрыхуэфащэр. Узыншагъэ 
быдэ иIэу иджыри и IэнатIэм 
илъэс куэдкIэ пэрытыну 
ехъуэ хъуащ ар БакIуум. 

Нэгъуей Залымхъан рес-
публикэм и щIэныгъэлIхэм 
къабгъэдэкIыу БакIуум и 
 махуэр зэригъэлъапIэмкIэ 
ехъуэхъуа нэужь, жиIащ 
лъэпкъ литературэм и зыу-
жьыныгъэм хэлъхьэны-
гъэфI зэрыхуищIар, дяпэкIи 
а Iуэхум пищэну зэрыщы-
гугъыр, и къэхутэныгъэ лэ-
жьы гъэхэм щIэупщIэ зэ ра-
Iэр. Ар Хъанджэрий ехъуэ-
хъуащ узыншагъэ, дэрэжэ-
гъуэ иIэу иджыри куэдрэ 
лэжьэну. Нэгъуейм я Iуэху-
щIапIэм къыбгъэдэкI фIы-

щIэ тхылърэ тхылъ саугъэт-
хэмрэ иритащ БакIуум.

ХьэфIыцIэ Мухьэмэд ж и-
Iащ Хъанджэрий зигу зэIуха 
цIыхуфIу, гуапэу, ныбжьэгъу 
пэжу зэрыщытыр. Абы юби-
лярым зыхуигъэзащ и лэ-
жьы гъэхэм иджыри къыхи-
гъахъуэу, фIым я фIыжыр 
къехъулIэу дяпэкIи псэуну. 

Щхьэгъэпсэу Сэфарбий 
Хъанджэрий ехъуэхъуащ 
узыншагъэрэ ехъулIэныгъэ-
рэ иIэу илъэсищэ гъащIэ 
 къигъэщIэну. Ар къеджащ 
ЩIДАА-м и президент, УФ-м 
и Федеральнэ Зэхуэсым Фе-
дерацэмкIэ и Советым Къэ-
бэрдей-Балъкъэр Респуб-
ликэм къыбгъэдэкIыу сена-
тору щыIэ, политик цIэрыIуэ 
Къанокъуэ Арсен БакIуу 
 Хъанджэрий къыхуигъэхьа 
хъуэхъум. 

Институтым и щIэны- 
гъэлI-секретарь Къумыкъу 
Динэ пшыхьым къыще-
джащ БакIуум и лэжьэгъу-
хэмрэ ныб  жьэгъухэмрэ з э-
ры зыкъыхуагъазэ хъуэхъу 
тхы гъэхэм. Абы итщ адыгэ 
хабзэм тет щIэныгъэлI, егъэ-
джакIуэ, къызэгъэпэщакIуэ 
IэкIуэлъакIуэм щIэныгъэм 
хэлъхьэныгъэфIхэр зэры-
хуи щIыр, литературэм, рес-
публикэм еш имыщIэу зэры-
хуэлажьэр, зэгуэр щIэны-
гъэм щыпхиша лъагъуэр 
щIалэгъуалэм гъуазэ зэра-
хуэхъуар, лэжьыгъэри уна-
гъуэри къызэрехъулIар. 
Хъан джэрий и лэжьэгъухэм 
къабгъэдэкI псалъэм къы-
хагъэщащ дэтхэнэми гу-
лъытэ зэрахуищIыр гуапэ 
зэ   ращыхъур.

Пшыхьым къы  щеджащ 
КъБР-м и Правительствэм, 
ЩэнхабзэмкIэ и министер-
ствэм, Къэрэшей-Шэрджэс, 
Шэ шэн республикэхэм, 
Моск ва къалэм, нэ-гъуэщI 
щIыпIэхэм къикIа хъуэхъу те-
леграммэхэм. 

АдэкIэ зэIущIэм къы щып-
сэлъащ филологие щIэны-
гъэхэмкIэ доктор, Гуманитар 
къэхутэныгъэхэмкIэ Къэрэ-
шей-Шэрджэс институтым 
литературэмкIэ и къудамэм 
и щIэныгъэ лэжьакIуэ нэ-
хъыщхьэ Чекалов Пётр, ПIаз 
Сергей, Чотчаевэ Маринэ, 
Хъубий Салимэ, ЩауэцIыкIу 
Людмилэ, сымэ.

БакIуу Хъанджэрий фIы-
щIэ яхуищIащ зэхыхьэм      
зы къ резыгъэхьэ лIахэм,       
хъуэхъу, псалъэ гуа пэхэмкIэ 
зыкъыхуэзыгъэзахэм.

ТЕКIУЖЬ  Заретэ.

Хъанджэрий къехъуэхъунухэр куэдт

Къэбэрдей-Балъкъэрым Бжыгъэр зи лъабжьэ зыужьыныгъэмкIэ, связымрэ цIыхубэ зэпыщIэныгъэхэмкIэ и министер-
ствэр, КъБР-м и Журналистхэм я зэгухьэныгъэр, «КъБР-Медиа» къэрал кIэзонэ IуэхущIапIэр, «Къэбэрдей-Балъкъэр» 
ВГТРК-р, « «Адыгэ псалъэ», «Кабардино-Балкарская правда», «Заман», Советская молодёжь», «Горянка», газетхэм, 
 «Iуащхьэмахуэ», «Литературная Кабардино-Балкария», «Минги Тау», «Нур», «Нюр», «Солнышко» журналхэм я редакцэхэр, 
«Къэбэрдей-Балъкъэр» ВТК-р, «КъБР-Инфо» хъыбарегъащIэ агентствэр, «Эльбрус» тхылъ тедзапIэр яхуогузавэ журналис-
тикэм и ветеран, КъБР-м щIыхь зиIэ и журналист Шахмурзаев Хъалид Саид и къуэм абы и щхьэгъусэ Шахмурзаевэ ФатIи-
мэт Хьэким и пхъур дунейм зэрехыжам къыхэкIыу. 

Мурадышхуэхэр 
хуаIэщ

Газэм щекIуэкI зауэр гъэу-
выIэным хуэунэтIа сыт 
хуэдэ Iуэхури даIыгъыну 
хьэзырщ. Абы щыгъуэми 
къалъытэн хуейщ Палес-
тинэм и Iуэхум дуней псор 
зэреплъым зэрызрагъэ-
хъуэ жыпхъэр. 

АБЫ теухуауэ къэпсэлъащ 
Палестинэм и Лъэпкъ, Нэ-
хъыщхьэ советхэм хэт Заэй-
тер Хайсам. «Израилым ди 
цIыхубэм хуэгъэзауэ илъэситI 
хъуауэ иригъэкIуэкI лъэпкъ-
гъэкIуэдыр къызэтегъэувыIэн 
хуейщ. Ди лъэпкъым Газэ 
лIыгъэ щызэрехьэ, ди ныкъуэ-
къуэгъум и мурадхэм пэщIэту 
махуэ къэс гугъуехьхэм хэтщ, 
и гъащIэр хелъхьэ», - жеIэ 
абы. 

Политикым къыхигъэщащ 
мы зэманым Iуэхугъуэ нэ-
хъыщ хьэу яIэр зауэр къы зэт-
рагъэувыIэу, цIыхухэм ядэ-
Iэпы къу нырщ, палестинхэм я 
щIыналъэр ирагъэбгынэну 
зэрыжаIэр щагъэтыныр,        
Из  раилым и тутнакъхэм ира-
дза цIыху мин 13-р къегъэу-

тIыпщыжыныр зэрыарар. 
Къэп сэ лъам зэрыжиIэмкIэ, 
зауэр  къагъэувыIэмэ, адэкIэ 
Палестинэ зэкъуэтыныгъэр 
зэ фIэгъэувэжын хуейщ, зы-
ми емыпха къэралыгъуэ 
щхьэ хуиту (Иерусалим и 
къалащ хьэу) къалъытэн па-
пщIэ. 

США-м и президент До-
нальд Трамп Газэ и щытыкIэм 
теухуауэ блыщхьэм хэIущIыIу 
ищIа и мурадхэр Iуэхугъуэ 20 
мэхъу. Абы къыщыгъэлъэ- 
гъуащ Палестинэм щыIэ 
 ХАМАС зэгухьэныгъэмрэ 
 нэ гъуэщI гупхэмрэ Газэ и 
Iуэхум зыкIи пымыщIауэ те-
кIуэ тын зэрыхуейр. Трамп 
зэрыжиIэмкIэ, Газэр и нэIэм 
щIэувэн хуейщ езыр зи пашэу 
щытыну унафэщIхэм я ду-
нейпсо органым.

Жэпуэгъуэм и 2,
махуэку

Залымыгъэ мылэжьыным 
и дунейпсо махуэщ 

Социальнэ егъэджакIуэм 
и махуэщ 

УФ-м цIыхухэм IэщIагъэ 
егъэгъуэтынымкIэ и 
лэжьакIуэм и махуэщ 

Лъэсу къэкIухьыным и ду-
нейпсо махуэщ 

1951 гъэм къалъхуащ уэрэ-

джы IакIуэ цIэрыIуэ, Урысей 
Федерацэм, КъБР-м, АР-м, 
КъШР-м я цIыхубэ артист Тут 
Заур. 

1954 гъэм къалъхуащ су-
рэтыщI Ерчэн Исуф. 

1970 гъэм къалъхуащ пауэр-
лифтинг спорт лIэужьыгъуэм-
кIэ плIэнейрэ (1996 - 1999 гъэ-
хэм) дунейм и чемпион  хъуа 
Хъуажь Юрэ. 

1982 гъэм къалъхуащ 
 КъБР-м, КъШР-м, АР-м, 
щIыхь зиIэ и артисткэ Къэзан 
Сэтэней. 

Дунейм и щытыкIэнур 

   «pogoda.yandex.ru сайтым 
зэритымкIэ, республикэм 
пшэр щытехьэ-текIщ. Хуабэр 
махуэм градуси 10 - 12, жэ-
щым градуси 11 щыхъунущ.

Жэпуэгъуэм и 3,
мэрем

Дохутырым я дунейпсо ма-
хуэщ

Урысейм и ОМОН-м и ма-
хуэщ 

1933 гъэм Къэбэрдей-Балъ-

къэрым уэрэдымрэ къа-        
фэмкIэ и «Кабардинка» къэ-
рал ансамблыр къы зэ ра гъэ -
пэщащ. 

1927 гъэм къалъхуащ техни-
кэ щIэныгъэхэмкIэ доктор, 
профессор, ЩIДАА-м и ака-
демик, генерал-майор Къат-
хъэн Мухьэмэд. 

1955 гъэм къалъхуащ 
 КъБР-м егъэджэныгъэмкIэ 
щIыхь зиIэ и лэжьакIуэ, педа-
гогикэ щIэныгъэхэмкIэ док-
тор, профессор Щоджэн Фа-
тIимэ. 

1966 гъэм къалъхуащ жур-
налист, усакIуэ, «Адыгэ пса-
лъэ» газетым и къудамэм и 
унафэщIу щыта ГъущIо За-
риф. 

Дунейм и щытыкIэнур 

«pogoda.yandex.ru сайтым 
зэ ритымкIэ, щIыналъэм 
пшэр техьэ-текIыу щыщыты-
нущ. Хуабэр махуэм градус  
13 - 16, жэщым градус 11 щы-
хъунущ.

ДифI  догъэлъапIэ

Сурэтхэр  Къарей  Элинэ  трихащ.

КъБР-м  и
Жылагъуэ палатэм

Дунейм
щыхъыбархэр

Къэбэрдей-Балъкъэрым, Адыгейм, Къэрэшей-Шэрджэсым я лIыкIуэу «Урысейр 
зэрыщыту-2025» иджырей журналистикэмкIэ ХХIХ къэралпсо форумым хэтахэр.

Тхыдэджхэм ятхым тепщIыхь-
мэ, ХьэтIохъущокъуэ Мыхьэмэт-
Iэшэ дунейм къыщытехьар 1810 
гъэрщ, илъэс 215-рэ ипэкIэ. 

ТХЫДЭ щIэныгъэхэмкIэ доктор 
Мэрзей Аслъэнбэчрэ тырку щIэны-
гъэлI Чанак Мэхьмэтрэ тхыгъэ зэ-
датхащ: «ХьэтIохъущокъуэ Мыхьэ-
мэт-Iэшэ и шыфэлIыфэр Кавказ 
 зауэм къызэрыхэщыр» и фIэщы-
гъэу. Зи гугъу тщIы щIалэм цIэкIи 
унэ цIэкIи къытехуэу иджыри щы 
щыIауэ къыщIокI. 1834 гъэм уIэгъэ 
хъуа нэужь, зи Iэ лъэныкъуэр нэхъ 
кIэщIу кIыжа Мыхьэмэт адрей и 
цIэджэгъуищым хамыгъэгъуэщэн 
папщIэщ «Iэшэ» цIэ лейр щIы кIэ-
рыпщIар, «абы щхьэкIэ фочыр нэ-
щанэм хуэзэу тригъэпсэн къанэр-
тэкъым, ауэ сэшхуэкIэ уэным нэхъ-
рэ, пыджэныр нэхъ къехъулIэрт». 
Иджыри жаIэж: «Езым хуэкIуэу     
фоч зэригъэпэщауэ, щыблэукI къэ-
хъуртэкъым. Ауэ маисэкIэ зэуэр        
тIууэ хузэгуэупщIыкIыртэкъым». 

Ар ХьэтIохъущокъуэ Кургъуокъуэ  
и къуэрылъхут, Мысост и къуэ Те-
мырболэт и къуэт. «Исмэхьил-Бей» 
поэмэм къыхэщ Рослъэмбэчыр 
Мыхьэмэт и адэ къуэшщ. И адэ 
Темырболэти, Рослъэмбэчи, Исмэ-
хьили «амэнэт» жыхуаIэм хуэдэу 
Урысейм къыщыхъуащ, щапIащ, 
ауэ хэIущIыIу хъуа жыIэгъуэ цIэ-
рыIуэм къызэрыхэщымкIэ, хамэ-
щIым я хэкупсэ гурыщIэхэр ирахы-
факъым. ЩIэх-щIэхыу дигу къэд-
гъэкIыж урыс генерал Дельпоццо 
Иван «Къэбэрдей ЦIыкIумрэ Иным-
рэ» ятеухуа тхыгъэм щыжеIэ: «Пщы 
Мысост Темырболэт сабийуэ Бы-
тырбыху яшэри, Бгырыс кадет кор-
пусым щапIащ, Новотроицк шуу-

КъБР-м щIы Iуэхухэмрэ мылъку зэху-
щытыкIэхэмкIэ и министрым и чэнджэ-
щэгъу Иуан Аскэрбий и гъусэу, дэ 
иджыблагъэ дыщыIащ икIи дыщыIу-
щIащ республикэм и гъэмахуэ хъупIэ-
хэм ящыщ Хьэмащэ и хэщIапIэ нэхъыщ-
хьэм тесхэмрэ абы и Iэхэлъахэм щыIэ 
Iэбгъэ зыбжанэм щылажьэхэмрэ. Япэу 
дызэпсэлъахэм ящыщщ Хьэмащэ                 
хъупIэм и Iэщ «сымаджэщ» IэнатIэм и 
унафэщI Щомахуэ МуIэед.

- Мы лъэныкъуэмкIэ Къущхьэхъум 
къыдаху Iэщми, шыми, мэлми я бжы-
гъэм иужьрей илъэсхэм нэхъ заIэты-
жауэ къэплъытэрэ, МуIэед? 

- Iэмыщуи (Iэщышхуэ), мамыщуи (мэл-
бжэн), шыуи гъэ къэс къыдахум я бжы-         
гъэм зэрыхэхъуэр дэркIэ нэрылъагъущ. 
Iэхэлъахэм къихьэм я узыншагъэр зэ кIэ-
лъызыгъэкIуэн хуей IэщIагъэлIхэм а пщэ-
рылъыр зэрагъэзащIэм кIэлъып лъы жы-
ныр ди къалэнщ. НэгъуэщIу къэдгъэлъа-
гъуэмэ, дэтхэнэ Iэмыщи мамыщи я 
 узыншагъэм дэдгъуэн зэрыщымыIэмкIэ 
тхы лъымпIэр (ветеринарное свиде те льс т-
во) ядэщIыгъуущ Къущхьэхъум къы зэ  ры-
дахун хуейр, хабзэм зэригъэувымкIэ. Зи 
 гугъу тщIы дэфтэрыр зыхуамыгъэхьэзыра 
къахэкIамэ, апхуэдэ здэщыIэ Iэбгъэхэм я 
дохутырхэр ди гъусэу, я Iэщышхуи, мэли, 
шыи къыдоплъыхь, мастэ зыхэIупхъэхэм 
яхыдогъалъхьэ, ар зэрызэфIэкIам теухуа 
тхылъымпIэри яIэрыдогъэхьэж. 

- Къэбэрдей-Балъкъэрым абыкIэ хуи-
тыныгъэ къывэзытыр хэт?

- Республикэм мэкъумэш хозяйствэмкIэ 
и министерствэм деж къыщызэрагъэпэ-
ща ветеринар IуэхущIапIэ нэхъыщхьэм.

- Илъэс 30 - 40 ипэкIэ къэралым къыщы-
хъуа зэхъуэкIыныгъэшхуэхэм къадэ-
кIуэу, Къущхьэхъум щIы куэд щызэра-
мыхьэж хъуауэ, иужькIэ къэунэхуа хаб-
зэщIэхэм ипкъ иткIи бэджэнду къыща-
мыщтауэ, а псом къахэкIыуи удзыжьхэм 
щызэщIащтэжауэ ягъэхъыбарырт. Мы 
зэманым сытым тет хъупIэхэм я Iуэхур?

- Иджыпсту Iэщ, мэл, шы гъэхъуным 
куэдым нэхъ зратыжащ, уеблэмэ апхуэди-
зу нэхъ зыдрагъэхьэхыж хъуащи, езыхэр 
хуит зыхуащIа, я IэмыщIэ иралъхьа щIы 
кIа пэхэр къэзыхухьыжхэри яхэтщ. 

- Сыт апхуэдэу щIащIыр?
- Япэрауэ, зыхуит щIыр здэщыIэр, здэ-

гъэзар зэхацIыхукIыжыфын папщIэщ. 
ЕтIуанэрауэ, я Iэщыр е мэлыр нэгъуэщIым 
и щIы Iыхьэм, зэрымыщIэкIэ, ирамы-
гъэхьэн щхьэкIэщ…

- Апхуэдиз зи инагъ хъупIэр къахуэ-
хухьрэ?

- ТIэкIу-тIэкIуурэ яхузэфIокI, жэуаплы-
ныгъэ зэрахэлъым и нэщэнэу. 

- Мы щIыпIэм нэхъ и гъунэгъу щIы кIа-
пэ хэм къинэмыщIа, модэкIэ нэхъ пхыд-
зауэ щы Iэхэри бэджэнду къащтэрэ, Му-
Iэед?

- АтIэ! Мес мобыкIэ, - и Iэр ещI бгыщхьэ 
тафэм зыщиIэтымкIэ, - Къэнжал бгыщхьэ 
тафэм нэсыхуи абы адкIэжкIи. 

- Ар дауэ? Къанжал деж щиух ди гугъа-
ти мыбыкIэ къыщывэгъэщIылIа хъупIэ-
хэр!

- Мыбдежым къыщыщIэбдзауэ удэкIуей-
мэ, япэщIыкIэ Мазэхэ, адэкIэ Къазий и 
псы нэ, кIэлъыкIуэу Джэдмышх, нэхъ жы-
жьэжу Къанжал, Къанжалышхуэ, Къан-
жал дыгъафIэ, адрейхэри, кIэщIу жытIэмэ, 
хъупIэ Iэджи диIэщ. А псоми Iэщыхъуэхэр 
исщ.

- КъеббжэкIа щIыпIэхэр псори къывэп-
ха?

- АтIэ! «Къанжалышхуэ» жыхуэтIэр инщ, 
ар зыхуэзэр Къанжал щыгу адкIэжкIэщ, 
Балъкъ къуршыпс мыдрыщIымкIэ щыIэ 
щIы пIэрщ, Iуащхьэмахуэ бгыжьым и 
Iэхэлъахэм нэс дэкIуейуэ, - къыдетыж 
 жэуап Щомахуэм.

Мыбдежым сэ езым гъэщIэгъуэн 
 сщы хъуари къыхэзгъэщынут: Дэнэ дежу 
пIэрэ щызэхэкIыр Хьэмащэ и хэщIапIэ 
нэхъыщ хьэм къегъэщIылIауэ къалъытэ 
хъу пIэ хэмрэ Бахъсэн и псыхъуащхьэ-             
хэмкIэ дэс Былым къуажэм узэрыдэжу 
ижьымкIэ  дэбдзыхрэ, бгым километр               

23-кIэ уихьа иужь узыщрихьэлIэ Къуэш- 
 тэн - Ныуэжьы дзэ - Хьэкхъуафэ къуа-          
кIэбгыкIэ екIуэкIым зы щызыуфэбгъуа 
 хъу пIэхэмрэ  я гъунап къэр? - жысIэри. 
ИтIани, а гупсысэм зэры зедгъэубгъун        
щIэ  ныгъэ мызыгъуэгукIэ къы зэры дэ-
мэщIэ кIым къыхэкIыу, псэ лъэгъу тхуэ-
хъуам кIэ къедгъэзэкIэжынщ… 

- Мыпхуэдэуи сыноупщIынут, МуIэед: 
Iэщыхъуэхэм ящыщу дэтхэнэ лъэпкъым 
къахэкIахэр щынэхъыбэ Къущхьэхъум, 
узэрыщыгъуазэмкIэ? Адыгэу къихьэр 
нэхъ мащIэ щыхъуауэ къэплъытэрэ? 

- СызэригугъэмкIэ, щызэхуэдэщ. 
- Апхуэдэу сыщIыщIэупщIэр, ди щIалэ-

гъуа лэр, Iэхъуэ-шыхъуэ Iуэхум къриблэ-
жьы нышхуэ щыIэкъым жаIэу, хэхъуэ нэ-
хъ здэщыIэ щIыпIэхэм кIуэуэ, тыншыпIэ 
къалъыхъуэ хуэдэу зэрызэхэсхарщ. 

- Апхуэдэу жыдмыIэмэ нэхъыфIу къы-
щIэ кIынщ. Псалъэм папщIэ, сэ езыр Зеи-
къуэ сыщыщщи, ди къуажэгъу Токъмакъ 
Алик шыи Iэщи и куэду, хъушэ дэгъуэ     
зэрехуэ. Абы нэмыщI ди къуажэгъу Бэ- 
лайхэ шы хъарзынэхэр яIэщ, я Iэщым и 
 гугъу дымыщIми. АдэкIэ Бахъсэн ГЭС-м 
(ХьэтIохъущыкъуей Ищхъэрэ) щыщ щIа-
лэм шыи, мэли, Iэщи зэриIэм дыщы-
гъуазэщ. Тхьэм яхуигъэбагъуэ! Каменно-
мост лъэныкъуэмкIи къыдокI. Къулъкъу-
жын щIалэ Нэхущ Руслан и хозяйствэр-
щэ? Абы нэхърэ нэхъ хозяйствэшхуэ зиIэ 
мы щIыпIэм иткъым! Аргуэру Къулъкъу-
жын къуажэ щыщу зы Iэбгъэ Мазэхэ дэсщ. 
Псоми зэуэ я гугъу тхуэщIынкъым, Аслъэн…

- Мазэхэ щIыпIэр Къанжалыщхьэ унэ-
мысу?

- АтIэ. Чэтмэн жыхуэтIэм деж тIэкIу уех-
мэ. Абы узэрыфIэкIыу, аргуэру зыбоIэ-
тыжри, «Домбей щыгу» зыфIащам уIуо-
щIэр. Абдежми ди къуажэм щыщу Щауэ хэ 
зэкъуэшитIым я Iэбгъэри, Жыкъуэхэ я 
хэщIапIэри тетщ. 

- Iэщ дохутыр IуэхумкIэ къедгъэзэкIы-
жынщи, МуIэед, а зи гугъу тщIа щIыпIэхэм 
исхэр, зыгуэр хуеймэ, мыбдежым къа-
кIуэ къудей мыхъуу, фэри абыхэм я деж 
фыщынэс щыIэ?

- АтIэ, зиунагъуэрэ! Зэпымыууэ езыхэр 
къэбгъэкIуэн? Зыгуэр хуэныкъуэ хъуауэ 
хъыбар дагъащIэмэ, здэщыIэм дэри до-
кIуэр. ДызэхэзокIуэ, зым и деж дикIыу ад-
рейм дылъэIэсу. 

- Аргуэру упщIэ, МуIэед: Iэщыр мы 
щIы пIэм къыщыдаху пIалъэм имыза-
къуэу, гъэ махуэ псом итыхукIэ, нэгъуэщI 
узыфэ къеуэлIамэ, хущхъуэкIэ хэт ахэр 
мыбдежым къыщызэзыгъэпэщыр?

- Зейхэращ и нэхъыбэм зыкъызэзы-
гъэпэщыжыр. Щыхунэмысхэм деж, зы-
къыщытхуагъази къохъу.

- Мыбы фыкъызэрихьэ автомобиль 
зекIуапIэм и щытыкIэм арэзы фы-
къищIрэ, МуIэед? 

- Иужьрей илъэсхэм куэдкIэ нэхъыфI 
 хъуащ. Иуан Аскэрбий Тхьэм фIыгъуэр 
къыхуищIэ! Гъуэгум теухуауэ дызыпыщIар 
республикэм и Iуащхьэмахуэ щIыналъэ-
ращи, уэшхым гуилъэсыкIамэ, абы зэра-
жриIэу, асыхьэтым грейдерыр къагъэсри, 
зэрагъэзэхуэж. Мы зэманым Къуэштэн 
лъэ ныкъуэм уизышэ гъуэгур уэшххэм щIы-
пIэ-щIыпIэкIэрэ щикъутащи, ар зыхуей 
зэрыхуагъэзэжу, къигъэкIуэнурэ, мыбдеж-
ми щызэрагъэзэхуэжынущ. 

- Iэщыр къызэрыдахур сыт хуэдэ 
гъуэгу кIэ?

- Мамыщи Iэмыщи, шыхэри яхэту, къуа-
жэ кIуэцIкIэ кърагъэкIуэну хуиткъыми, абы 
папщIэ хаша лъагъуэхэмкIэщ къызэра-
гъэIэпхъуэр. Зеикъуэ щхьэщыт щыгумкIэ 
къохьэри, Гундэлэн псым и адрыщIымкIэ 
декIуэкI джабащхьэм адэкIэ щыIэ мэ-
зыщхьэ сэтеймкIэ къыдаху. 

- Ди псалъэмакъым и кIэухым иджы-
ри сыт жыпIэнт, МуIэед?

- Мы губгъуэм ит псоми сохъуэхъу, псом 
япэрауэ, я щхьэкIэ узыншэну! Мыд-                 
рейуэ, бжьыхьэ ехыжыгъуэр къэблэгъащи, 
я  гугъуехьыр хэмыкIуадэу, хэхъуэ фIэкIа 
хэщI ямыIэу, бэIутIэIуншэу я унэ екIуэлIэ-
жыну Тхьэм жиIэ! 

Тхыгъэри сурэтри
КЪУМАХУЭ  Аслъэн ейщ.

Iэщ, мэл гъэхъуным
нэхъ зратыжащ

«Урысей школхэм щадж лъэпкъыбзэхэм я Iыхьэ 
щанэм кIуэдыжын шынагъуэр ящхьэщытщ», - жеIэ 
«Ведомости» газетым и корреспондент Дорофеевэ 
Екатеринэ. «КIуэдыжыпакIэ» уеджэ хъунущ «сойот» 
бзэм. Адыгэбзэр хеубыдэ «къуажэм фIэкIа къыща-
мыгъэсэбэпхэм».

УРЫСЕЙ школхэм щадж бзэхэм ящыщу 24-р «ныбжь-
кIэ зэIэпамыхыжхэм» хеубыдэ. Абы къикIращи, е а бзэ-
хэм ирипсалъэ щыIэжкъым, е куэдрэ къагъэсэбэпыр-
къым. Бжыгъэхэр къехь РАН-м и БзэщIэныгъэ инсти-
тутым. 

Псори зэхэту, Урысейм лъэпкъыбзэ 76-рэ щадж. 
Къызэрагъэщхьэпэ щIыкIэм елъытауэ, ахэр лIэужьыгъуэ 
зыбжанэу ягуэш. КIуэдыжын шынагъуэ зыщхьэщыт-         
хэм хабжэ бзэ «щхьэукъуэхэмрэ» «зэпычахэмрэ». Ищ-
хьэкIэ зи цIэ къыщитIуа «сойотыбзэм» ирипсалъэу щы-
тащ Сыбырым щыпсэу сойотхэр. Ар нобэ къагъэпсэу-
жыну хэтщ, школми щадж. РАН-м и къэпщытэныгъэ-     
хэм япкъ иткIэ, сойотыбзэр 1970 гъэхэм кIуэдыжащ. 
Апхуэдэу бзэм щыхужаIэр абы ирипсалъэ иужьрей            
цIыхур дунейм ехыжа нэужьщ. 

Бзэ «щхьэукъуэхэм» хеубыдэ уэру къамыгъэсэбэп-      
хэр. Урысей школхэм апхуэдэу 6 щадж: уралыбзэ къуда-
мэхэу водхэр, ижорхэр, саамхэр, энецхэр зэрыпсалъэ-
хэр, чукотск-камчатск лъэныкъуэм щызекIуэ «ительмен» 
бзэр, тыркубзэхэм ящыщу «тофаларыбзэр». «Щхьэу-
къуэхэм» хиубыдэр цIыху плIыщI фIэкIа зэрымып сэ-
лъэжхэрщ. 

АдэкIэ дынос «зэпыча» жыхуаIэ лIэужьыгъуэм, абы 
ирипсалъэхэр цIыху 10 - 5000 хуэдизщ. Абыхэм яхохьэ 
 урысей школхэм щадж бзэ 17: идиш, карел, финныбзэ, 
 корякыбзэ, вепс, къинэмыщIхэр. Бзэ «зэпычахэм» хаб-
жэр махуэ къэс зэрымыпсалъэхэрщ. 

Бзэ нэхъыбэ зыхиубыдэ гупщ «къуажэм фIэкIа къыща-
мыгъэсэбэпхэмрэ» (апхуэдэхэр 24-рэ мэхъу), «къалэм 
фIэкIа къыщамыгъэсэбэпхэмрэ» (ахэр 8 мэхъу). Абы 
 къикIыр а бзэм ирипсалъэхэр зэIэпызых нэхъыжь- 
нэхъыщIэхэр е къуажэм е къалэм фIэкIа щымыпсэууэ 
аращ, ауэ бзэм ирипсалъэхэм ар махуэ къэс къагъэсэ-
бэп. 

«Къуажэм фIэкIа къыщамыгъэсэбэпхэм» хиубыдэхэр: 
аварыбзэ, адыгэбзэ, бурятыбзэ, къэзахъыбзэ, лезгин, чу-
ваш, къинэмыщIхэр. Адыгэбзэр мыбдежым зэритыр 
«адыгейский» фIэщыгъэмкIэщ, ауэ къэбэрдей-шэрджэ-
сыбзэри зыхыхьэр мырагъэнущ. Мыпхуэдэ лIэужьы-          
гъуэм ирипсалъэхэм я бжыгъэр цIыху 6500-м щегъэжьауэ 
1 мелуаным нос. «Къалэм фIэкIа къыщамыгъэсэбэп-
хэм» хеубыдэ башкирыбзэр, тэтэрыбзэр, шэшэныбзэр, 
якутыбзэр, къинэмыщIхэр. Апхуэдэхэм иропсалъэ цIыху 
40000-м щегъэжьауэ мелуани 5-м нэс. 

Школхэм щрагъэдж адрей бзэ 20-р лIэужьыгъуитIу 
ягуэшыж: «зэпыухэм» хагъэхьар 12 мэхъу, «щIыпIэ хэхам 
фIэкIа къыщымысэбэпхэр»  8 мэхъу. «Зэпыухэр» гъу-
напкъэ гуэрым иубыдауэ къонэ, «щIыпIэ щхьэхуэм фIэ-
кIа щыземыкIуэхэр» зыхуэдэр и цIэм къыбжаIэ. Ахэр 
щылажьэр зы лъэпкъ гуэр щыпсэу щIыпIэм и закъуэщ. 

«Зэпыухэм» хабжэ белорусыбзэр, болгарыбзэр, чукотс-
кэр, абыхэм цIыхуи 100 - 50000 иропсалъэ. «ЩIыпIэбзэ-
хэр»: азербайджаныбзэр, ермэлыр, украиныр, дарги-
ныбзэр. Мыбыхэм цIыху 300 - 100 000 иропсалъэ. 

АнэдэлъхубзэхэмкIэ къэрал институтым и унафэщI 
Брызгаловэ Саргыланэ зэрыжиIэмкIэ, къэрал школхэм 
щадж лъэпкъыбзэ 76-м ящыщу, 54-м папщIэ дерс 
щхьэхуэхэр щыIэщ. ЩIыналъэ 20-м щадж Ищхъэрэм, 
Сыбырым, КъуэкIыпIэ Жыжьэм щызекIуэ бзэ 26-рэ. Бзэ 
46-мкIэ сабий IыгъыпIэ программэхэр мэлажьэ. 

Лъэпкъыбзэхэр зэрадж дерсхэр зэщхькъым. Бзэ 59-кIэ 
къэрал программэ 340-рэ яубзыхуауэ щыIэщ. Бзэ 32-м 
тхылъ 540-рэ хуагъэхьэзыращ. Сабийхэр хуитщ ахэр 
 адэ-анэхэм и лъэIукIэ дерс папщIэу яджыну е школщIыб 
щIэныгъэм хиубыдэу зрагъэщIэну. 

БзэщIэныгъэ институтым и унафэщI Кибрик Андрей 
 зэ рыжиIэмкIэ, хуэмурэ бзэ псоми, урысыбзэм нэмыщI,      
я къарум хощI. Зэманым къегъэлъагъуэ урысыбзэмкIэ 
фIэкIа, сабийхэм зыри зэрызрамыгъащIэр. Уеблэмэ 
щIыпIэ жыжьэхэм щыщ сабийхэр урысыбзэ фIэкIа 
ямыщIэу школым макIуэ. 

Бзэ зэмылIэужьыгъуэхэр хъумэн Iуэхум ехьэлIауэ, 
щытыкIэр щIагъуэкъым, - жеIэ Кибрик. - Къэралым 
 Конституцэм иту къалэн иIэщ а бзэхэр къызэтригъэнэну. 
Бзэр ящIэну ухуеймэ, абыкIэ узыщыгугъыпхъэр адэ-
анэрщ. Сабиигъуэ пасэм зрамыгъэщIа бзэр школым 
щызрагъэщIэжыну ущыгугъыныр щхьэгъэпцIэжщ, абы 
сабийр бзэ гуэр ищIэу къекIуэлIэн хуейщ. 

РАН-м и къэбжыкIэмкIэ, Урысейм иджыри бзи 155-рэ 
«псэууэ» щызокIуэ. Ауэ 20 лIэщIыгъуэм къриубыдэу бзэ  
15 «щхьэукъуахэм» е «кIуэдыжахэм» зэрахэхуам уегъэ-
гузавэ. Iыхьэ щанэм кIуэдыжын шынагъуэр ящхьэщытщ. 

Къуаншэр къэплъыхъуэн нэхърэ, хэкIыпIэ къэбгъуэтыну 
нэхъ тыншщ. Куэд щотхъу финнхэм сабийхэр зэрыра-
гъаджэ Iэмалхэм. ЗэрыжаIэмкIэ, абыхэм я школ уна-
фэщIхэм адэ-анэр хагъэзыхь езыхэм я анэдэлъхубзэр 
ирагъэщIэну, сыту жыпIэмэ, анэдэлъхубзэ зымыщIэм и 
акъылыр быдэу зэрыубыдыркъым, абы къыхэкIыу, егъэ-
джэгъуей мэхъу.

Гъунэгъу Осетие Ищхъэ-
рэ - Алание Республикэм 
фо кIадэм и 10-м къыщы-
хъея Iэуэлъауэм ди дежи 
къэмысыпIэ иIэтэкъым. 
Илъэс 29-рэ зи ныбжь  де-
путатыр «права къызы- 
хуа щэхуа» хъыджэбзхэм             
я щхьэм  пхъашэу 
 ири кIуащ. ЗрикIуари езы-
хэ ракъым, атIэ абыхэм ма-
шинэрэ ар къы зэры ра-
хуэкIын дэфтэр нэпцIрэ 
 къахуэзы щэхухэрщ. 

ДИДАРОВ Сослан и цIэр 
нэхъапэми къитIуауэ щы-
тащ, цIыхубэр зыхуей-зы-
хуэфI хэр ищIэу, илъэкI къэ-
зымыгъанэ къулыкъущIэ 
щIа лэхэм я щапхъэу. Ап хуэ-
дэпщIэ цIыхубэм я деж           
Сос лан къызэрыщилэжьы-       
фар зыхуахьыр езым и лэ-
жьыгъэм псэ къабзагъэу 
 хилъхьэрщ.  Щапхъэм и хьэ-
тыркIэ, Дидаровым и за-
къуэщ Кавказ Ищхъэрым 
щат улахуэхэр къэралым и 
адрей щIыпIэхэм щатым 
куэдкIэ къазэрыкIэрыхум  
хуабжьу тепсэлъыхьар. Вла-
дикавказ унэ уасэхэр щIы-
щыдрагъэуейм и щхьэусы-
гъуэм, ауэ щыхъукIэ, хаб-
зэхъу мэ хэмрэ дзэм и лэ-
жьакIуэхэмрэ ардыдэхэр 
пуду щIа Iэ рыхьэм щIэуп-
щIар. Депутатым гу лъари-
гъэтащ щIалэгъуалэр рес-
публикэм зэ ри IэпхъукIым, 
цIыхушхуэ Америкэм зэри-
тIысхьам, уеб лэмэ осетин 
хьэблэхэр щаухуэжауэ зэ- 
ры щытым. «Дауэ унагъуэ-
щIэхэр Хэкум къызэринэ-
нур, ипотекэ къудейм и уасэ 
зэрамыгъэу Iуфмэ?» - 
жиIэри, упщIэр  игъэувауэ 
щытащ депутатым. А псори 
Сослан къыщипсэлъыр      
парламент кIуэ цIырщ, зы-
къыхуэзыгъазэ цIыхухэм я 
гукъеуэхэр къигъэнаIуэу. 
ЩIалэр утыку иты ным хуэ-
щIащ, зэпсалъэ хэр илъа-
гъуу, зыхищIэу, Iуэ хум пху-
хэлъ хьэнур гуры Iуэгъуэ ищIу. 

Пэжращи, жагъуэгъур щэ-
хурыпхъуэщ. ПщIэрэ щхьэрэ 
зиIэ политик щIалэм зэры-
пэ лъэщыну Iэмалу зылъэIэ-
сар цIыхубзхэм я къыщ хьэ-
щыжакIуэу зызыгъэIуа 
 Соб чак Ксение IейкIэ къыт-
рагъэпсэлъыхьынырщ. Сос-
лан IэщIэкIа «шхыдэбзэм» 
машинэ къезыхуэкI хъы-
джэбз псори зэригъэпу-
дым, абыхэм щхьэкIэ 
«хьэуа зэ зи щхьэм илъ си-

ФIым  зыри  къыхуэгъуркъым

ликон гуащэхэр» зэрыжи-
Iам щхьэкIэ, «къысхуэ-        
гъэгъу» жи мыIэжу зэрымы-       
хъунур осетин щIалэм къра-
IуэкIащ. 

Арати, узэдэуэнумэ, гуп-
гуп узэрищIыкIынумэ, къеб-
лагъэ. «Уей, Сослан апхуэдэу 
жиIэн хуэмея», - жызыIахэр 
зы гуп. «Депутат къулыкъум 
къытедзын хуейщ ар», - жы-
зыIэхэр етIуанэ. Езы Дида-
ровыр интернетым къи-
хьэри, Собчак жэуап ири-
тащ: «Сэ цIыхубзхэр згъэ-
пудын си хьэлу жызыIэн 
къэб гъэувыфыну къыщIэ-
кIынкъым. Анэр си дежкIэ 
анэщ, шыпхъур - шыпхъущ, 
щхьэгъусэр - щхьэгъусэщ, 
ауэ зи щхьэм хьэуазэ илъ си-
ликон гуащэри - зи щхьэм 
хьэуазэ илъ силикон гуа-
щэщ, щхьэж и цIэмкIэ еджэн 
хуейщ. Апхуэдэ хъыджэбз-
хэм я зэранкIэ гъуэгу 
 къэ хъукъащIэм мызэ-мы-
тIэу сы хэхуэ пэтащ. Пэжщ, 
ма шинэ къехуэкIыкIэ зымы-
щIэр хъыджэбзхэм я за-      
къуэкъым, абыкIэ хэти пхуэ-
гъэкъуэншэнущ, ауэ Iуэхум 
хэ зыщIыкIым сэ апхуэдэу 
щIы жысIар къыгуроIуэ». 

Ауэрэ хъыбарым зиуб-
гъуащ. Дидаровыр иджыри 
зэ утыкум къихьэри, Собчак 
Ксение Осетием иригъэблэ-
гъащ, Iуэхур зыIутыр и нэкIэ 
илъагъун хуэдэу, цIыхухэм        
я псэукIэр ягу къеуэр пэж-
мэ, зэгъусэу ящIэн къазэры-
хуэгъуэтынур къыхигъэщу. 

Машинэ къезыхуэкI хъы-
джэбзхэм депутатым жи-     
Iар я щхьэ хуахьыххакъым. 
ИтIани, Дидаровым зэгъэп-

щэныгъэкIэ зэрыригъэлеяр 
наIуэти, ар жэщ-махуэ 15-кIэ 
ягъэтIысынкIи зэрыхъунур 
зэпхагъэIукIащ. Ар утыку 
 къизыхьар юрист Воропаев 
Олегщ. ЦIыхубз къулы-
къущIэ зыбжанэ, Собчак 
дежьууэ, щIалэм техъущIы-
хьащ. Осетие Ищхъэрэ - 
Алание Республикэм и Пар-
ламентым Депутатым хэ-
лъыпхъэ щэнымкIэ и коми-
тетым и унафэщI Бердиев 
Кермен Дидаровым хуэфа-
щэ тезыр щытралъхьэну 
зэIущIэ зэрызэхашэр къи-
гъэ нэIуащ. А хъыбарым 
 зан щIэу къыпэджэжащ рес-
публикэм и Уэчылхэм я зэ-
гухьэныгъэр Дидаровым 
пщIэн шэу къыщхьэщыжы-
ну зэрыхьэзырым теухуа 
хъы  барыр. ЖьакIуэу я 
 лъэп къэгъу щIалэр зыухей-
хэм къащIэжащ Дидаровыр 
зыгъэIущыжыну хэт езы 
Собчак и гублащхьэдэсым, 
ар кхъухьлъатэм къыкIэри-
мыгъэхун папщIэ, псын-
щIагъ кIэ иригъэлейуэ, цIыху 
иригъэукIауэ зэрыщытар. 
ЦIыхухэр къигъэуIэбжьауэ 
щы тащ журналисткэм ар 
къыфIэмыIуэхуххэу, и гъуэ-
гум пищауэ зэрыщытам. 
Апхуэдэ къэмыхъун па-
пщIэщ Сослан и псалъэр 
щIигъэпхъашэр. 

Сытми, зи напэр трахыну 
хуея щIалэм и пщIэм нэхъ-
ри хагъэхъуауэ къыщIэкIащ. 
«Мы къевгъэлыну фызыхэт 
щIалэм лъэпкъ лъагъуны-
гъэм зыщIигъэмбрыуауэ, 
матхъэ, зыри лей къытехьа-
къым икIи къытехьэну-
къым», - жызыIар захуэт. 

Анэдэлъхубзэр -
къуажэдэсыбзэ?

Адыгэхэм  я  набдзэ  Мыхьэмэт-Iэшэ
дзэм капитан хъуху хэтащ. И Хэкум 
адыгэбзэкIэ зы псалъэ имыщIэу 
къэкIуэжа щхьэкIэ, зрагъэса псори 
щы гъупщэжауэ, иджы адрей къэ-
бэрдейхэм къахэпцIыхукIыжыну-
къым. КъуитI иIэщи, Урысейм ири-
гъэ шэнкIи щригъэджэнкIи узэры-
гурыIуэн дунейм теткъым». 

Темырболэт урысхэм я лъэны -
къуэ иIыгъащ, 1787 - 1792 гъэхэм 
екIуэ кIа урыс-тырку зауэм хэтащ. 
Капитану зэрыщытым къыхэкIкIэ, 
урыс тепщэгъуэр ямыдэу зыкъэ-
зыIэт къэбэрдейхэр игъэбэяужырт, 
Къэбэрдей судым щылэжьащ, ауэ    
и бынхэр Урысейм щригъэджэн ида-
къым. 

И адэр дунейм ехыжа нэужь, 1825 
гъэм Мыхьэмэт Къэбэрдейм икIри, 
урысыдзэм къыпэщIэт адрей пщы-
хэм я гъусэу, КъухьэпIэ Адыгэ Хэкум 
Iэпхъуауэ щытащ. А зэманым Къэ-
бэрдейр Урысейм и жьауэм щIэу-
вакIэт. Торнау Федор и гукъэкIыж-
хэм дыкъыщоджэ: «Хьэжы Жан-
сит, Хьэмырзэ Аслъэнджэрий, Хь э-
тIохъущокъуэ Мыхьэмэт сымэ я 
IэкIуэлъакIуагъкIи зэрыIумахуэмкIи 
адрейхэм къахэщырт. Засс-генера-
лыр ятеуэху, занщIэу къебгъэры-
кIуэжхэрт, зыхуейри зрагъэхъулIэ-
фырт». 

Мыхьэмэт и цIэр хуабжьу щыIуар 
хьэжрэт къэбэрдейхэм я пашэ 
 щыхъуа 1830 - 1840 гъэхэрщ. Ар уса-
кIуэ Iэзэуи щытащ, шыкIэпшы нэми 
еуэрт. Адыгэ-абхъаз хабзэжьхэр 
имы гъэкIуэдыжу, абы илъэс къэс 
мазэ бжыгъэкIэ екIуэкI тхьэлъэIу-
хэр зэхишэрт. Шы гъэIурыщIэнкIэ, 
усэ зэхэлъхьэнкIэ, макъамэ къигъэ-
кIынкIэ, къэфэнкIэ, зыкъэгъэлъэ-
гъуэнкIэ, зыщхьэпрыдзынкIэ щIа-
лэгъуалэр зэпригъауэрт. 

1835 гъэм Мыхьэмэт и Iэр игъэ-
хъу жыну Истамбыл кIуауэ щытащ. 
Абы щыIэху, уэсмэн къулыкъущIэ-
хэм захуигъазэурэ, сулътIан Мэ хь-
муд ЕтIуанэм лъэIу Iэригъэхьауэ 
щы тащ, адыгэ унагъуэ мин Уэсмэн 
къэралыгъуэм иригъэтIысхьэну 
елъэIуу.

Гуп-гупурэ адыгэ унагъуэ 400 
Самсун кхъухь тедзапIэм къыщикI-
ри, Чорум, Амасье, Самсун къалэ-
хэм зэрыдэтIысхьар тырку дэфтэр-
хэм къыхэнащ. Тыркум пщIэ иIэу 
щыпсэуфынрэ пэт, Мыхьэмэт 
Адыгэ Хэкум къэкIуэжауэ щытащ. 

ЩIалэм и лIэкIэ хъуам теухуауэ 
еплъыкIитI щыIэщ. Барон Сталь 
Карл зэрыжиIэжымкIэ, 1846 гъэм 
ар и ныбжьэгъухэр и гъусэу гъуэ- 
гум ирикIуэрэ пэт, беслъэнеипщ 
 Къанокъуэ Адэлджэрий и щIым 
 щызэпрыкIым, пщы Адэлджэрий 
къыпэуващ, лъыщIэж я зэхуакум 
 зэ рыдэлъым къыхэкIыу. Адэл-
джэрий и къуэм Мыхьэмэт зри-
дзащ, арщхьэкIэ ар зэрысабийр 
щилъагъум, ХьэтIохъущокъуэм абы 
еуэн идакъым, «лъымрэ шэмрэ 
зэхэгъазэрыхьыркъым» жиIэри. Аб-
деж дыдэм езы Адэлджэрий Мы-
хьэ мэт къеуэри иукIащ. ЗэпэщIэува 
гупитIым цIыху 14 щыхэкIуэдауэ жа-
Iэж, Адэлджэрии и къуэри яхэту. Я 
хьэдэхэр къуажэм яхьыжу, Адэл-
джэрий  и хьэщIэщым щIахьа 
нэужь, пщым и щхьэгъусэм и лIым-
рэ и къуэмрэ игъеин щIидзащ. Мы-
хьэмэт и хьэдэр къызэрилъагъуу,   
ар хьэщIэщым щIригъэхьэри,       
жьантIэм дригъэхьауэ щытащ. 

Гухэхъуэщ Мыхьэмэт и иужьрей 
махуэр къэзакъ тхыдэтх Потто Ва-
силий и тхыгъэхэм къызэры хэ щы-
жыр. Ар къыщыхъуар Шэт-къалэщ, 

Ставрополь быдапIэм деж. «Псэууэ 
е лIауэ дыдэкIыжынщ», - жиIэщ, 
щIалэхэм я пащхьэм дыуэ кIэщI 
щищIри, Мыхьэмэт къэзыувыхьа 
бий хэм яхэлъэдащ. Езыр яIэщIэ-
кIат, ауэ и гъусэхэр къызэрыбгъу- 
ры мытым гу щылъитэм, я гур къы-
зэрызыгъэгъуэтыжын псалъэхэр 
яжриIэурэ, аргуэру ябгъурыувэ-
жащ. Щэнейрэ апхуэдэу игъэзэжащ 
Мыхьэмэт. Зы цIыху закъуэщ а 
гупым щыщу къелар, уIэгъэ хъуауэ. 
Псори зыIуэтэжар аращ, ауэ зэры хэ-
мыкIуэдам и напэр трихащ». 

Хъыбар куэд зиIэ Мыхьэмэт теу-
хуауэ мы зыри щIыдгъужынщ. Зэ-
гуэрым ар и ныбжьэгъу нэгъуеип-
щыр и гъусэу зауэм хэтти, нэгъуейм 
и шыр щIаукIыкIат. «КIуэ пэтми нэхъ 
гъунэгъу къыхуэхъу ди къэзакъхэм 
къаухъуреихьрэ пэт, Мыхьэмэт и 
шым къелъэри, нэгъуеипщым зы-
хуигъэзащ, и шым тригъэтIысхьэн и 
гугъэу. Модрейм идакъым: «Сэ          
сы нэгъуеипщ къызэрыгуэкIщ, ады-
гэпщ Мыхьэмэт-Iэшэ и уанэм сисы-
ну схуэфащэкъым». Арати, Мы хьэ-
мэтыр уанэм зридзэжщ, Iэбэщ, 
 нэгъуеипщыр къиIэтщ, зыбгъу-
ригъэтIысхьэри, къэзакъхэм яIэ щIэ-
кIауэ щытащ». 

КъыщIэна щIэблэм ятеухуауэ 
зыри ящIэркъым. Ашэмэз зи цIэ 
щIалэ закъуэр иджыри сабийт и 
адэр щыхэкIуэдам. Тыркум хъыбар 
къыщокIуэкI, адыгэхэр урысхэм 
 ирагъэкIуэта нэужь, абы Хьэ-
тIохъущо къуэ Ашэмэз зи цIэ щIалэ 
цIыкIу здахьауэ, ауэ и пэжыпIэр 
зэкIэ наIуэкъым.

Къущхьэхъу  хъупIэхэм

Теддзэ тхыгъэхэм къы щыхьа 
бжыгъэхэм, къыщаIэта Iуэху-
гъуэхэм я пэжагъымкIэ ахэр 
зытхахэм нэсу жэуап яхь. Ав-
торхэмрэ редакцэмрэ я Iуэху 
еплъыкIэр зэтехуэ зэпыту щыт-
къым.

Газетыр Iэ тезыдзахэм яхуэ-
хьы ныр и пщэ дэлъщ КъБР-м 
федеральнэ пощт зэ пы щIэ-
ныгъэхэмкIэ и управленэм.

Тел.: 76-01-28, 76-01-10

МЫ КЪЫДЭКIЫГЪУЭМ 
ЕЛЭЖЬАХЭЩ:

жэуап зыхь  сек ретарым и къуэ дзэ 
Джэтокъуэ Залинэ, корректорхэу 
Що джэн Иннэ (1, 4-нэ нап.), 
Щоджэн Заирэ (2, 3-нэ нап.), кор-
ректорхэм я дэIэпыкъуэгъу Елмэс 
 ФатIимэ.

КомпьютеркIэ газетым и теп лъэр 
ящIащ Ныр Саидэ, Щомахуэ Мари-
аннэ.

Сурэтхэм елэ жьар Бицу Жаннэщ.

«Издательство 
«Южный регион» ООО-м 

щытра дзащ.

357600, Ставрополь край, 
ЕсэнтIыгу къалэ, 

Никольскэ уэрам, 5-А

Газетым Iэ традзэн 
 хуейщ сыхьэт 20-м, щыт-
радзар сыхьэт 20.00-рщ.

Зы илъэсым газетыр 
156-рэ къыдокI.

Редактор нэхъыщхьэ 
ЖЫЛАСЭ Заурбэч

РЕДКОЛЛЕГИЕМ ХЭТХЭР:

ЖьэкIэмыхъу Маринэ (унафэщI-
редактор), Шир дий Маринэ (уна-
фэщI-редактор), Къаншокъуэ Эл-
лэ (жэуап зыхь секретарь), Къар-
дэн Маритэ, Къумахуэ Аслъэн, Нэ-
щIэпыджэ Замирэ, Чэ рим 
Марианнэ, Щхьэ щэмыщI Изэ.

ка»-м къыхэкIыжащ. Къуа-
жэм щэн хабзэмкIэ и унэм и 
унафэщIу зэрылэжьам и 
фIыгъэкIэ къэфакIуэ, уэ-
рэд жыIакIуэ гупхэр яIэ 
 хъуат, зэпеуэу зыхыхьэхэм 
бжьыпэр щау быду. 

ПщIэрэ щIыхьрэ щигъуэ-
тащ абы республикэм - Гуа-
щэкъарэ, пшынэм и гуащэ! 
Пшынауэ Iэзэр мы псэуж -  
ми, и пшыналъэ хэм къы-
паща хуэдэщ абы и гъа-
щIэм. Гуапэу ягу къагъэ-
кIыж, и пшыналъэхэм щIо-
дэIуж!

ГУГЪУЭТ  Заремэ.

Къэбэрдей-Балъкъэрым 
футболымкIэ 2025 гъэм и 
чемпионыр хэтми щызэ-
хэкIар иужь дыдэ зэIущIэ-
ращ. Ар хуэфащэ дыдэу 
Iэрыхьащ Алътуд и 
«Искра»-м. 

ТХЬЭМАХУЭ кIуам Псынэ-
дахэ къуажэм щызэхэта 
зэIущIэр дыщэ и уасэт. Мы-
гъэрей зэхьэзэхуэм зэ за-
къуэ фIэкIа къыщыхамы-
гъэщIа щIыпIэ «Родник»-м 
къригъэблэгъат нэгъабэ 
зыIэрагъэхьа чемпионы-
гъэр къыIэщIэзыхыну 
 ху щIэкъу Алътуд и «Искра»-р.

КомандитIри дыщэ ме-
далхэр яхуэфащэу я 
зэпэщIэувэныгъэм ири-
хьэлIащ. «Родник»-р зэ за-
къуэ фIэкIа зэхьэзэхуэм 
къы щыхагъэщIатэкъым 
икIи ар къыщыхъуар накъы-
гъэм и 6-м зэхэта еханэ джэ-
гугъуэрат. А махуэ дыдэм 
«Искра»-ми япэу очкоитI 
фIэкIуэдат, абы щыгъуэ 
лъэщу щIэзыдза Шэджэм и 
«Черкес»-м щыIущIам зэ-
рытемыгъэкIуауэ зэбгъэ-
дэкIыжри. 

ИужькIэ мэкъуауэгъуэм и 
8-м «Искра»-мрэ «Родник»-
мрэ Алътуд щызэхуэзащ. А 
тIум я зэныкъуэкъуныгъэр 
икъукIэ гуащIэ хъуат икIи, 
икIэм-икIэжым, Псынэдахэ 
икIахэм текIуэныгъэр яхьат 
3:2-уэ.  Алъандэрэ а коман-
дитIым хэщIыныгъэ ягъуэ-
такъым икIи я хьэрхуэрэгъу 
псори хагъащIэурэ къекIуэ-
кIащ. Езыхэр тхьэмахуэ 
кIуам щызэхуэзам очкоитI я 
зэхуаку дэлъу арат икIи 
Псынэдахэ зэрыщыджэ-

гухэр, япэ къекIуэкIыгъуэми 
зэрыщытекIуар къэплъы-
тэмэ, хэгъэрейхэм я насып 
нэхъ къикIыну къыпщы-
хъурт. АрщхьэкIэ, Алътуд 
къикIахэр а Iуэхум зэреп-
лъыр нэгъуэщIут.

Джэгум и япэ дакъикъэ-
хэм щегъэжьауэ «Искра»-м 
и футболистхэм наIуэ 
ящIащ хьэщIагъэм зыдра-
гъэхьэхыну мурад зэрамы-
Iэр. Ахэр псынщIэт, IэкIуэ-
лъакIуэт икIи ебгъэрыкIуэ-

ныгъэм етат. Хьэзырт чем-
пионыгъэр хэгъэрейхэм 
къыIэщIахыу езыхэм зыIэра-
гъэхьэну. «Родник»-р ап-
хуэдэ щытыкIэм пэмы плъэ-
щауэ къыщIэкIащ. 

Хуабжьу удэзыхьэхыу икIи 
дэрэжэгъуэ къозыту екIуэкIа 
Къэбэрдей-Балъкъэрым 
фут болымкIэ 2025 гъэм и 
гъэмахуэ зэхьэзэхуэм и 
кIэух зэIущIэм хуэфэщэн 
нагъыщэ хэIэтыкIа зэпеуэм 
щагъэувыжащ. «Искра»-р 

3:1-уэ текIуащ икIи дыщэ 
медалхэр алътуддэсхэм 
яIэры хьащ. Хьэлэмэтращи, 
абы и судья нэхъыщхьэу 
щытар Урысейм и премьер-
лигэм хыхьэ зи чэзу джэгу-
гъуэм ипкъ иткIэ щэбэт 
кIуам Санкт-Петербург щы-
зэхэта «Зенит» - «Оренбург» 
зэIущIэм а къалэн дыдэр 
дагъуэншэу щызыгъэзэщIа 
налшыкдэс Тэнащ Иналщ. 
Псалъэм къыдэкIуэу къы-
хэд гъэщынщи, апхуэдэ лъэ-

гапIэм Кавказ Ищхъэрэм 
щыщу иджыри къэс дэ-
кIуеифар а зы щIалэращ. 
Балъкъ Iуфэ щекIуэкIа зэпэ-
щIэтыныгъэр Тэнащым и 
пщэ зэрыдалъхьами къе-
гъэлъагъуэ абы и мыхьэнэр 
икъукIэ зэрыинари. 

Арати, дыжьыныр Псынэ-
дахэ и гупым лъысащ. «Тэр-
чыр» ещанэщ. 

КIэух джэгугъуэм языны-
къуэ командэхэм топ дэ-
гъэкIынкIэ затIыжащ. Апхуэ-
дэу икъукIэ жыджэращ 
«Малка», «Ислъэмей», 
«Спар так-Д»-р. Абыхэм дэт-
хэнэми я хьэрхуэрэгъухэм я 
гъуэм топи 8 дигъэкIащ. 

Иужь джэгугъуэ 12-р фIа-
хьауэ зэхьэзэхуэр иухащ 
Шэджэм и «Черкес»-м. Ар 
абы къызэпиудыну иужь 
зэIущIэм ерыщу хущIэ-
къуащ икIи «Малка» къикIа-
хэм я гъуэм топитху ди-
гъэкIыну хузэфIэкIащ. Ар-
щхьэкIэ нэхъыбэж (8) къы-
худагъэкIыжащ икIи аргуэру 
фIахьауэ зэпеуэр яухащ. 
Абы щы гъуэми «Черкес»-м 
фIы дыдэу зэхьэзэхуэр 
иригъэ жьат икIи япэ джэгу-
гъуитхум зыри къащыпэ-
лъэщатэкъым. Уеблэмэ, 
чемпион хъуну «Искра»-м 
мы гъэм фIэкIуэда очкоит-
хум ящыщу тIур къаIэщIэзы-
хар шэ джэмдэсхэращ. 

 Гъуащхьауэхэм я зэпеуэ-
ми щытекIуар наIуэ щы-
хъуар иужь дыдэ джэгугъуэ-
ращ. «Ислъэмейм» и пашэ 

Тамаев Алан псоми 
ефIэкIащ. КIэух зэIущIэм 
абы Псыгуэнсу къикIахэм я 
гъуэм топищ дигъэкIри мы 
гъэм къызэрыщыхэжаны-
кIар 25-м нигъэсащ. Абы 
къыкIэлъокIуэ «Родник»-м 
щыджэгу Урысбий Ратмир. 

АдэкIэ щыгъуазэ фыхуэт-
щIынщ Къэбэрдей-Балъ-
къэрым футболымкIэ 2025 
гъэм и гъэмахуэ зэхьэзэхуэм 
и кIэух джэгугъуэм къари-
кIуа бжыгъэхэм. Ахэр щэбэ-
тымрэ тхьэмахуэмрэ зэхэ-
тащ икIи абыхэм яужькIэ 
турнир таблицэм псори я 
пIэм щиувэжыпащ. «Нар-
тан» (Нартан) - «Логоваз» 
(Бабугент) - 4:1, «Урыху» 
(Урыху) - «Тэрч» (Тэрч) - 0:2, 
«Черкес» (Шэджэм) - «Мал-

ка» (Малкэ) - 5:8, «Ис-
лъэмей» (Ислъэмей) - 
«Псыгуэнсу» (Псыгуэнсу) - 
8:4, «Бедик» (Аргудан) - 
«Спартак-Д» (Налшык) - 0:8, 
«Родник» (Псынэдахэ) - 
«Искра» (Алътуд) - 1:3. 

Алътуд и «Искра»-мрэ 
Псынэдахэ и «Родник»-мрэ 
мы гъэм я зэпэщIэтыны-
гъэр абдежым щиухакъым. 
Мыгувэу ахэр щызэхуэзэ-
нущ Къэбэрдей-Балъкъэ-
рым и Iэтащхьэм и кубокыр 
къэхьыным теухуа зэхьэзэ-
хуэм и кIэух джэгугъуэм. 
Налшык и «Спартак» рес-
публикэ стадионым щекIуэкI 
хабзэ а зэIущIэри икъукIэ 
удэзыхьэх зэрыхъунум шэч 
хэлъкъым.

ХЬЭТАУ  Ислъам.

 
Къэбэрдей-Балъкъэрым футболымкIэ и гуп 

нэхъыщхьэм 2025 гъэм гъэмахуэ зэхьэзэхуэр 
зэрыщекIуэкIам кърикIуар

Дж.

22
22
22

8

6

1
0
0
1
4
4

3
4

96-15

34

ФI.

1
2
3
9
8

16

Командэхэр

«Искра»
«Родник»
«Тэрч»
«Ислъэмей»
«Нартан»
«Спартак-Д»
«Малка»
«Псыгуэнсу»
«Бедик»
«Логоваз»
«Черкес»
«Урыху»

1.
2.
3.
4.
5.
6.
7.
8.
9.
10.
11.
12.

Жэпуэгъуэм  и  1-р  Макъамэм  и  дунейпсо  махуэщ

Макъамэ защIэщ мы гъа-
щIэр! Псори, псори гухэлъ 
изогъащIэ! Си гур щохъур 

Чемпионыгъэр  Алътудым  Iэрохьэ

КъБР-м и Лъэпкъ музейм ща-
гъэлъагъуэ «Европэр щхьэхуит 
къэзыщIыжахэр» выставкэр. Ар 
 теухуащ ЕтIуанэ дунейпсо зауэм 
щыгъуэ фашистхэм яубыда евро-
пей къэралхэр щхьэхуит къэщIы-
жыным хэлъхьэныгъэ хуэзыщIа 
лIыхъужьхэм я хъыбархэмрэ фэе-
плъхэмрэ. Гъэлъэгъуэныгъэр къы-
зэ ригъэпэщащ Урысейм и уахъ тын-
шэ полкым, КъБР-м бжыгъэр зи 
лъабжьэ зыужьыныгъэмкIэ, свя-
зым рэ цIыху бэ зэпыщIэныгъэхэм-
кIэ и министерствэр, КъБР-м и 
Лъэпкъ музейр, Президент грант-
хэмкIэ фондыр и дэIэпыкъуэгъуу. 

ГЪЭЛЪЭГЪУЭНЫГЪЭМ хагъэхьащ 
Урысейм и щIыналъэ псоми ветеран-
хэм я хъыбархэу, сурэтхэу щызэхуа-
хьэсахэр, дэфтэрхэм къыхахыжа 
тхыгъэхэр, 1944 - 1945 гъэхэм Евро-
пэр (Белград, Варшавэ, Будапешт, 
Братиславэ, нэгъуэщI къалэхэри) 
щхьэ хуит къэзыщIыжа лIыхъужьхэм 
ятеу хуа плакат 13-рэ а Iуэхугъуэм еп-
хауэ нэхъ мыхьэнэ зиIауэ къыхагъэщ-
хьэхукIхэм хуащIа плакат 11-рэ. 

Урысейм и Уахътыншэ полкым и 
щIыналъэ штабым и унафэщI Рома-
новская Аннэ жиIащ «Европэр 
щхьэхуит къэзыщIыжахэр» урысей-
псо Iуэхум кърикIуахэр выставкэм 
зэрыщагъэлъагъуэр. Хэку зауэшхуэм 
и ветеранхэм ятеухуа эссехэмрэ 
Iуэтэжхэмрэ я зэпеуэм хэплъэжа 
нэужь, лэжьыгъэхэр щагъэлъэгъуэну 

къалэ 12 къыхахащ. Абыхэм ящыщщ 
ди Налшык къалэри.

Выставкэм и курых хъуащ худож-
ник Крюков Алексей ищIа сурэтыр. 
Абы къыщигъэлъэгъуэжащ ЕтIуанэ 
дунейпсо зауэшхуэм текIуэныгъэ 
къыщызыхьа лIыхъужьхэр 1945 гъэм 
накъыгъэм и 9-м Берлин зэрыщызэIу-
щIар. Лэжьыгъэм щыболъагъу вете-
ран 2500-м я сурэтхэр. Абыхэм язщ 
Къэбэрдей-Балъкъэрым хыхьэ Ар-
гудан къуажэм щыщ, Хэку зауэшхуэм 
и ветеран, зауэ губгъуэм цIыху щэ 
бжыгъэхэр къыщезыгъэла фельд-
шер, зи хъыбарыр щхьэхуэу выстав-
кэм хагъэхьа Къэтинэ МуIэзин. 
Зэхыхьэм ирагъэблэгъат абы и 
щIэблэр. Ветераным къыщIэхъуахэм 
я дежкIэ адэшхуэм и фэеплъыр 
тхыдэ къудейкъым, атIэ блэкIамрэ 
нобэмрэ зэпызыщIэщ. 

- Президент грантхэмкIэ фондым и 
фIыщIэщ мы гъэлъэгъуэныгъэр 
къызэрыдэхъулIар. Мыр зэрекIуэкIым 
и хъыбарыр псоми ялъэдгъэIэсыну 
ди къалэнщ, лIыхъужьхэм зэрахьа 
лIыгъэм нэхъыбэ щыдгъэгъуэзэн па-
пщIэ. Хэку зауэшхуэм и ветеранхэм я 
хахуагъэр лIэщIыгъуэхэм пхыкIын, 
щIэблэм я щапхъэу щытын хуейщ, - 
жиIащ КъБР-м бжыгъэр зи лъабжьэ 
зыужьыныгъэмкIэ, связымрэ цIыху-
бэ зэпыщIэныгъэхэмкIэ и министр 
Бозий Аскэр гъэлъэгъуэныгъэр къы-
щызэIуихым. - Мыпхуэдэ Iуэхухэм нэ-
хъыбэ щыдгъэгъуэзэну ди къалэнщ 
тхыдэр зэрыхуейуэ зэрахъуэкIыну 

иужь щит ди зэманым. 
IэщэкIэ ЗэщIэузэда Къарухэм, хаб-

зэхъумэ IуэхущIапIэхэм я ветеранхэм 
я зэгухьэныгъэм и унафэщI Абдулла-
ев Мустэфа и псалъэм къыхигъэ-
щащ зи псэ емыблэжу мамырыгъэ 
къытхуэзыхьа лIыхъужьхэр зыщыд-
гъэгъупщэ зэрымыхъунур, тхыдэр 
зэзыхъуэкIыну зи гуращэхэм дызэ-
къуэувэу дапэщIэтын, ветеранхэм я 
фэеплъыр тхъумэн, щIэблэр абы 
щIэтпIыкIын зэрыхуейр. 

- Си ныбжьэгъу лъапIэ Къэтинэ 
МуIэзин лIыхъужь нэсу щытащ, абы 
зэрихьа лIыгъэмрэ хахуагъэмрэ зэи 
кIуэщIынукъым. Псом хуэмыдэу щIа-
лэгъуалэм зауэм и пэжыр, абы щIата 
уасэр зыхуэдизыр ящIэу къэгъэтэ-
джын хуейщ, - жиIащ Мустэфа.

КПРФ-м и республикэ комитетым и 
япэ секретарь Пащты Борис щIалэ-
гъуалэм защыхуигъазэм къыхигъэ-
щащ я адэхэмрэ адэшхуэхэмрэ зэра-
хьа лIыгъэм я фэеплъыр яхъумэну 
зэракъалэныр, къэралымрэ щIына-
лъэмрэ я лIыхъужьхэм яхуэфащэу, 
абыхэм я Хэкумрэ цIыхубэмрэ хуаIа 
лъагъуныгъэр я щапхъэу псэуну 
зэращыгугъыр.

Дзэм къыхэкIыжа офицерхэм пап-
щIэ къызэрагъэпэща «Мегапир» зэ-
гухьэныгъэм и щIыналъэ къудамэм и 
унафэщI Атаев Жашарбек жиIащ 
«Европэр щхьэхуит къэзыщIыжахэр» 
гъэлъэгъуэныгъэм мыхьэнэшхуэ зэ-
риIэр, ар тхыдэм,  хэку лъагъуныгъэм 
я дерсу зэрыщы тыр, щIэблэр тхыдэм 

щIэпIыкIы нымрэ щIалэ гъуалэм блэ-
кIам пщIэ хуащIу къэгъэхъунымкIэ 
зэрыуасэншэр, зауэм и пэжым, Те-
кIуэныгъэр къахьын пап щIэ лIыхъужь-
хэр зыпхыкIа гугъуехь хэм ныбжьы-
щIэхэр щыгъэгъуэзэн зэрыхуейр. 

Къатинэ МуIэзин и пхъурылъху Ко-
кутенкэ Еленэ выставкэм кърихьэ-
лIахэм къахуеджащ Хэку зауэшхуэм 
и ветеранхэм 2010 гъэм ятха, Те-
кIуэныгъэ Иныр къызэрахьрэ илъэси 
100 щрикъуну 2045 гъэм ирихьэлIэу 
щIэблэм зэрызыхуагъазэ тхыгъэм 
щыщ пычыгъуэ: «Дэ, Хэку зауэшхуэм 
и ветеранхэр, дыщогугъ ТекIуэныгъэ 
Иныр къызэрытхьрэ илъэси 100 дэкIа 
нэужь, нэхъыжьхэм я хабзэхэм щIэ-
блэм пащэфыну. Мамырыгъэр фхъу-
мэ, Хэкум лIыхъужьыгъэкIэ гъэнщIа и 
напэкIуэцIхэр, ТекIуэныгъэм щIэтта 
уасэр зыщывмыгъэгъупщэ, Хэкуу 
фиIэр зыщ. Фи мурадхэр зэрызэвгъэ-
хъулIэну къару мыкIуэщI фиIэну, нэ-
хъыжьхэм Хэкум хуаIа лъагъуныгъэм, 
зыхуэбгъадэ хъун щымыIэ ди щIына-
лъэм, Налшык къалэм фригушхуэну. 
Быдэу ди фIэщ мэхъу Хэкур хуэса-
къыу зыхъумэнухэм къызэ ры фхуэд-
гъанэр. Дызыщывмыгъэ гъуп щэ. Ма-
мырыгъэ, зэгурыIуэныгъэ, лъагъуны-
гъэ фиIэу фыпсэуныр ди уэсятщ».

Гъэлъэгъуэныгъэм зыкърагъэхьэ-
лIащ тхыдэджхэм, жылагъуэ Iуэху-
щIапIэхэм я лIыкIуэхэм, еджакIуэхэм, 
студентхэм, къалэдэсхэм, Хэкум и 
тхы дэм дихьэххэм. Ар жэпуэгъуэм и 
12 пщIондэ екIуэ кIынущи, тхыдэм, 
ма мырыгъэ къытхуэзыхьахэм ятеу-
хуа хъыбархэм зы хэзыгъэгъуэ зэну-
хэм иджыри зэман фиIэщ.

ТЕКIУЖЬ Заретэ.
Сурэтхэр  Къарей  Элинэ  трихащ.

Европэр щхьэхуит къэзыщIыжахэр

Гъэлъэгъуэныгъэхэр

Урысейм и суд прис-
тавхэм я федеральнэ 
 къулыкъум и управле-
нэу КъБР-м щыIэм и 
Шэ джэм район къуда-
мэм гъэзэщIапхъэ 
Iуэхуу 130-м щIигъу 
 къиIэтащ щIыпIэм щы-
псэум гъуэгум зэрыщы-
зекIуэ хабзэр къызэ-
рызэпиудам папщIэ 
 къуэды егъэп шыныным 
ехьэлIауэ. Ар сом мини 
100-м нэсат, ауэ и чэзум 
зытригъэкIакъым.

СУД пристав-гъэзэщIа-
кIуэм Iэмал зыбжанэ къи-
гъэсэбэпащ щIыхуэр ири-
гъэпшынын папщIэ, абы 
и банк счетхэри хэту. 
ИтIанэми, цIыхухъум «за-
хуигъэхъеякъым». 

Апхуэдэу щыхъум, 
Iуэху щIапIэм и лэжьа-
кIуэр щIыхуэр зытелъыр 
щыпсэум кIуащ. Щыхьэт-
хэр щыIэу и автомашинэр 
къыдашри, апхуэдэхэр 
щагъэувым нагъэсащ. 

Транспортыр зейр щы-
гъуазэ ящIащ щIыхуэр 
имыпшынмэ, автомаши-
нэр ящэу, ахъшэр абы 
зэрыпагъэкIуэнур. 

ЗыщIэг упсысыжри , 
щIа  лэм и щIыхуэр къанэ 
щымыIэу зытригъэкIы-
жащ. 

Къэбэрдей-Балъкъэ-
рым и Суд приставхэм 
фигу къагъэкIыж: щIыхуэ 
фтелъыр хабзэм тету фы-
мыпшынмэ, фи мылъ  кум 
щыщкIэ фагъэп шы ны-
ным фыхуэмыкIуэн пап-
щIэ КъБР-м щыIэ 
 УФССП-м и сайтым що-
лажьэ «Банк данных ис-
полнительных произ-
водств» сервисыр. Абы 
къыщыфщIэфынущ сыт 
хуэдэ щIыхуэ фтелъми, 
фэ фтеухуа Iуэху къаIэта-
ми. ЩIыхуэхэр шына-
гъуэншэу пшыныжыным-
кIэ Iэмалщ Госуслуги пор-
талым дэтхэнэми щиIэ 
кабинетыр. 

УАРДЭ  Жантинэ.

ЩIыхуэр
зытригъэкIыжащ Ди зэманым и лIыхъужьхэм, дзэ 

Iуэху хэхам хэтхэм я щIыхькIэ, Нарт-
санэ къалэм Романенкэ Георгий и 
цIэр зезыхьэ и стадионым щекIуэ-
кIащ панкратионымкIэ урысейпсо 
зэхьэзэхуэ. Абы щызэпеуащ къэра-
лым и спортсмен 300-м щIигъу.

КЪЭБЭРДЕЙ-Балъкъэрым и коман-
дэм хэту зэхьэзэхуэм щыIащ Бахъсэн 

щIыналъэм и Ислъэмей къуажэм щыщ Хьэщыкъуей ТIалэмир 
икIи и хьэлъагъ елъытауэ щызэуа гупым (кг 53) етIуанэ увыпIэр 
къыщихьащ. Финалым щIалэ ныбжьыщIэм къыщыпэщIэтащ 
Къэрэшей-Шэрджэсым и спортсмен Шаманов Артур. 

Хьэщыкъуейр илъэс зыбжанэ хъуауэ панкратионым хэтщ 
икIи ехъулIэныгъэфIхэр щиIащ, урысейпсо, щIыналъэ зэхьэзэ-
хуэхэм мызэ-мытIэу къыщыхэжаныкIащ. 

ТIалэмир и тренерыр Щоджэн Артурщ.
КЪУЭЖЕЙ  Алим.

ТIалэмир  зэкIэ
етIуанэщ

Урысей Федерацэм 
Къэрал кIуэцI Iуэху-
хэмкIэ и министер-
ствэм илъэс къэс 
ири гъэкIуэкI «ЦIыху-
бэ участковэ» уры-
сейпсо зэпеуэм и 
 етIуанэ Iыхьэр Къэ-
бэрдей-Балъкъэрым 
жэпуэгъуэм и 7-м ща-
ублэнущ.

ЯПЭ Iыхьэми хуэдэу, 
полицэм и участковэ 
уполномоченнэхэм 
ящыщу етIуанэ Iыхьэм 
щытекIуар наIуэ хъу-
нущ, КъБР-м щыIэ 
МВД-м и сайтым Iэ ща-
IэткIэрэ.

ЕтIуанэ Iыхьэр рес-
публикэм щекIуэкIы-

нущ жэпуэгъуэм и 16 
пщIондэ.

Зэпеуэм и ещанэ 
(кIэух) федеральнэ Iы-
хьэр екIуэкIынущ щэ-
кIуэгъуэм и 1 - 10-хэм 
икIи абы наIуэ щыхъу-
нущ къэралым и участ-
ковэ нэхъыфIыр.

Абы щытекIуамрэ 
къыхэжаныкIахэмрэ 
Полицэм и участковэ 
уполномоченнэм и ма-
хуэм ирихьэлIэу ягъэ-
лъэпIэнущ.

БАХЪСЭН  Азэмэт.

«ЦIыхубэ
участковэ-2025»

Пшынэ макъым гур 
егъэпIейтей, лъэр щIе-
гъэкI… пшынэ макъым 
уегъэгупсысэ. Адыгэ пшы-
нэр пшынауэ Iэзэм иIы-
гъмэ, гури псэри ихьэхуу 
егъэбзэрабзэ. БырмамытI 
Гуащэкъарэ пшынауэным 
къыхуигъэщIа хуэдэт. 

КъБР-м щIыхь зиIэ и ар-
тисткэ, КъБР-м щэнхабзэм-
кIэ щIыхь зиIэ и лэжьакIуэ 
БырмамытI Гуащэкъарэ 
лъэпкъ щэнхабзэр зыIэта-
хэм ящыщщ. 1928 гъэм 
Дзэлыкъуэ щIыналъэм хы-
хьэ Сэрмакъ къуажэм къы-
щалъхуащ. БырмамытI 
Хьисэ и хъыджэбз цIыкIухэм 
пшынэ къащыхуищэхуам, я 
къуажэм пшынэ зиIэу дэсыр 
а зы унагъуэрт. Хъыджэбз 
нэхъыжьитIыр пшынэ еуэ-
фырти, нэхъыщIэ цIыкIур - 
Гуащэкъарэ - абыхэм ехъуа-
псэрт. Ар яфIэцIыкIути, 
пшы нэ Iэпэхэр щIигъэуэн-
кIэ, унагъуэр зыщысхь пшы-
нэр икъутэнкIэ гузавэ нэ-
хъыжьхэм ар ягъэпщкIурт. 
Ауэ дэнэт? Шыпхъу нэ-
хъыжьитIыр лэжьакIуэ зэ-
ры кIуэу, пшынэр къигъэкIу-
асэрти, зэригъэшхырт. Нэ-
хъыжьитIыр пшынэм ще-
уэкIи, ар набдзэгубдзаплъэу 
якIэлъыплъырт. 

Гуащэкъарэ къыдэкIуэтей-
ри, пшынауэ Iэзэм и цIэр 
республикэм щыIуащ. Хьэ-
гъуэлIыгъуэ зиIэм Бырма-
мытI Гуащэкъарэ пшынэ 
яхуеуэмэ, егъэлеяуэ я гу-
фIэгъуэр дахауэ арат. Гуа-

щэкъарэ пшынауэу хагъэ-
хьауэ щытащ уей-уей жезы-
гъэIэ «Кабардинка» ансам-
блым. «Кабардинка»-р хамэ 
къэралхэм ирагъэблагъэрт, 
Гуащэкъари абы я пшынауэ 
Iэзэт. Арати, бзылъхугъэм и 
цIэр дунейм щыIуащ. И за-
къуэуи къэрал куэдым ира-
гъэблагъэурэ щыхьэщIащ. 
Югославием, Сирием, Иор-
данием, США-м, Финлян-
дием, Болгарием адыгэ 
пшынэм и макъыр щигъэ-
Iуащ Гуащэкъарэ. 

Каменномостым унагъуэ 
щыхъуа нэужь, БырмамытI 
Гуащэкъарэ «Кабардин-

Къэралпсо категорие зиIэ судья Тэнащ Инал (я кум дэтщ) 
«Родник»-мрэ «Искра»-мрэ я зэпэщIэтыныгъэр зэхеублэ.

дунейм насып защIэ… Ды-
гъэ бзийм, удз гъэгъам, жыг 
Iэрысэм, уафэгъуа гъуэм, 

уэшх хуабжьым, уэс ща-
бэм… Псоми, псоми макъа-
мэ къапех. Макъыу  хъуари 
мы си гум зэхех.

И къеуэкIэр мы си гум ма-
къамэщ, сыщигъафIэкIэ 
куэщIкIэ хэку-анэм. Макъа-
мэхьу йошкIурэх псыIэры-
шэр… Макъамэпсэу щопсэу 
вагъуэр уафэм… Дэпыр 
пIэнкIмэ - макъамэщ, жьыб-
гъэр фиймэ - макъамэщ. 
Хэт щегъафIэр игу шы лъэ 
макъыр, гукъэкIыжым зы-
хьыжри арауэ. 

Бжьыхьэр, гъатхэр, щIы-
махуэр, гъэмахуэр зэро-
щэщыр макъамэ-макъа-
мэу. Бжьыхьэм, мес, Iэ-
пощэщ дыщэ хъархэр. 
Дыжьын щIыIухэр тощащэ 
щIымахуэм.  Гъатхэм хепхъэ 
гъэгъа псыIэрышэм. Къуа-
лэбзухэр гъэмахуэм доушэ. 

ЗэIэпахыр уэрэд уэми 
щIыми. Сахэдэну макъамэм 
щытамэ, уигу нэщхъейм и 
щымыкIэ-щыIэкIэр щыз-
гъэIунт мы дуней макъзэ-
хъуэкIым.

ГЪУЭТ  Синэ.


